Tason ka 1L 2 October 1935 No. 48,

e wBIAUW BWAY

.+ Terbit saben tanggal 15 & 30 boelan Mesehi. -

TIERITA
’ e
L

| an diW r'we
| i BEAYER -«

PENGEMIS MENDJADI RADJA.

1]
Satoe tjerita di dieman Tong Tiauw

. 0P
: Ditjeritaken oleh: LIE LIN LENG

.

A g -
, n.m..m KA 2, et FOEA

DITERBITKEN OLEH,

Uitgeversmaatschappij SEMANGAT”
DIOMBANG

“lm ab@nm 3 bcxkn f I 50 [‘mb«mu ismm

§ ﬁmtai oleh: TAN BROTHIRS' Deokorif LCENTRAAL" Wt&‘



3 matjem merhm ~OEMANGAT” |

Boeat penggemar-pesggemar tieritain Tionghoa o
Moelal boelan OCTOBER 1935..
MALEISCH - MAGAZIIN
LSIAUW SWATY
Doea kali seboelan.
Abonnement . . . f 1 50
boeat 3 boelan.
~.HBONG SIN"
Tiga kali seboelan.
Abonnement ... f 2.25

boeat 3 boelan.
JKim Koaw Kie Kosn'

Satoe kali seboelan.

Abonnement . .. f O 50
boeat 3 boelan.

Kaloe toean belon berlangganan salah satoe
antara int 3 penerbitan, mintalah dart sekarang.
m kaloe toean sel:lian berlangganan doea atawa

|  df atas dengen berbareng. toean dapet
_ wwm LIHATLAH:

Siuw Swat - Hong S - Kim Kouw Kie Kone”

f1.50 boeat tiga boelan de-
. 090 '265 ngen 4»;::!%
w 0.25 18 diilid

JStauw Swat” atawa .Hong Sin" meloeloe.

a dapet Kim Kouw Kie Koan" mmh«qama
[ PRI0M b ) bl i

O 4



_Saét mana, Thaij Pek Kim Seng mendadak
rasaken hatinja kekedoetan dan kaloe ia
soeda mengitoeng dengen djeridjinja, lekas
djoega ia mengetahoei apa jang terdjadi atas
‘dirinja Sie Peng Kwi. Maka dengen tiada
berajalan lagi, sigra djoega ia meroepaken
dirinja sebagi satoe orang pertapaan jamrg
" toea, dengen kepala memake seboeah kopiah
bamboe jang lebar, di pinggang ada tergan-
toeng seboeah Holo dan tangannja ada me-
megang keboetan, sedeng kakinjaada mema-
ke kasoet roempoet.

Kemoedian, menggoenaken iapoenja ilmoe
kesaktian, dalem sekedjapan sadja ia soeda

toeroen ka doenia boeat dateng membm per-
fo&ioongan pada Sie Peng Kwi.

Memoekoel See Liang, Souw dan Gwi memangkoe
djabatan Djendral. Menoeroetin plekat panggilan,
| Peng Kwi masoek soldadoe.

Tetekala Thaij Pek Kim Seng jang menja-
roe sebagi satoe orang pertapaan toea, soeda
sampe di depannja itoe lio roesak, di mana,
ada keliatan Sam Siotjia lagi menangis sedih,
‘Ma Toa dan Kang Haij sebagi orang soesah
dan goegoep oleh kerna tiada mengetahoei
apa moesti bikin boeat menoeloeng pada
sang kontjo jang lagi alamin bintjana heibat.

»Oh,” katanja sang dewa sesoeda membri
hormat dengen memanggoetin kepalanja,
,biarlah Liatwie sekalian djangan oendjoek
sikep kegoegoepan begini roepa. Itoe orang
jang mendapet loeka, sebentar Pin To nanti
bisa membikin semboeh dengen kebisaankoe.
Djangan koeatir, tanggoeng beres!”

Koetika mendenger ini perbilangan, serta
meliat jang bitjara itoe ada seorang pertapaan
toea, Sam Siotjia tjepet membri hormat se-
pantesnja, seraja berkata : ,

+Och, kiranja ada satoe Sian Tiang, soeng-
goe soekoer sekali! Kaloe sadja sampe ini
orang jang loeka bisa mendjadi semboeh,
tentoenja kitaorang bakal bertrima kasi serta

tiada nanti meloepaken boedx itoe sampe
selama-lamanija.

Samentara Ma Toa dan Kanyg Haij djoega
toeroet tjampoer bitjara katanja :

»Ja, Lo Sian Tiang, kaloe sadja menjem-
boehken padanja, memang djoega kitaorang
bakal bersoekoer banjak-banjak; aken tetapi
kitaorang semoea adalah orang~orang miskin,
pengemis jang melarat, barang pasti Lo Sian
Tiang tiada aken bisa harep apa-apa dari
kita, inilah perloe memoehoen maaf lebi
doeloe.” |

.Pin To sebagi orang jang menoentoet
pengidoepan orang soetjiken diri, selamanija
mempoenjai poko-dasar jang pemoerah dan
penjajang, selaloe soeka koibanken tenaga
oentoek keperloean oemoem, zonder harep
mendapet balesan ‘cepamanija barang sepeser.”

Seabisnja berkata, ia lantas kasi keloear
dari dalem Holo, tiga boengkoes pil obat
boeat tiga kali pake, sembari membri pe-
senan, katanja:

,Kaoecrang m°laen1\en boleh goenaken
sadja aer bersi pada seuap kali h=ndak me-
ngasi makan ini pil obat padanja, kemoedian
wadjib biarin dia tinggal berbaringdan me~
ngaso sampe satoe hari dan satce malem,
selandjoetnja dia pasti bisa kombali begimana

sediakalanja. Aken tetapi, kaoeorang haroes
ingei djanganlah sekali-kali berdiam lebi lama
lagi di ini tempat, begitoe lekas dia itoe
soeda semboeh, sebab koeatir ada orang
jang nanti mengeniaja padanja dengen djalan
gelap.” e o ,
- Sam Siotjia mendenger pembitjaradnnja si
orang pertapaan ada mengandoeng seroepa
maksoed jang dalem, tiada - boleh - tiada ia
moesti menaro perindahan besar, seraja ber-
kata : e
,Bener sekali Sian Tiang ampoenja peng-
liatan ada amat djitoe, seolah-olah dapet
menjaksiken segala kedjadian dengen zonder
meleset. Aken tetapi, belon tace ka mana

dia moesti pergi, soepaja bisa menghindar- : :

ken diri dari bahaja jang mengantiem 7"

~ .Pin To sendirian ada berdiam di See
Hiang, bawah kaki goenoeng Tjoe Lo San,
di mana ada diberdiriken seboeah gredja
ketjil dari goeboek,” saoetnja _dewa Kim

Seng, .maka kapan dia soeda semboeh, se- |

lekasnja bolehlah soeroe dia dateng ka sana, Pin -
To nanti menoenggoe serta trima kedate-
ngannja boeat kemoedian pasti bisa berboeat
apa-apa oentoek kebaekannja.”

,,Kaloe begitoe, moehoen To Tiang soeka
oendjoekin gelaran jang moelia?’ tanja poe-

~ ,,Pin To ada orang she Lie,”” djawab lagi
sang dewa, ,kaloe maoe tjari padakoe, bo-
lehlah tanja sadja tempat kediamannja Lie
To Dijin, pendoedoeck di See Hiang pasti
tiada ada satoe jang tiada mengetahoei.”
Abis berkata begitoe, ia lantas meninggal-
ken itoe lio roesak dengen tjepet.
Samentara itoe, Sam Siotjia dengen me-
neeroet pesenannja sang orang pertapain,
soeda goenaken aer bersi boeat adoek bikin
petja itoe pil obat dan kemoedian kasi ma-
kan pada Peng Kwi, siapa sesoedanja makan,
tiada berselang lama baroe keliatan moelai
‘sijoeman, atawa setelah kemoedian memake
abis doea boengkoesan jang laen, bener
djoega ia keliatan djadi semboeh sama se-
kall, samentara iapoenja keadaan dan tenaga
badan lantas balik begimana sediakalanja.
Tapi berbareng itoe, kedengeranlah ia me-
ngelah napas pandjang, seraja membilang.
,Adoeh | soenggoe keterlaloean sekali itoe
mertoea jang berhati begitoe kedjem!”
Kemoedian ia lantas menanja terlebi djace,
siapakah orangnja jang telah menoeloeng pa-
danja, sehingga ia bisa balik poelang di sini,
serta berada dalem keadazn idoep kombali?
~Sebenernja,” djawab sang istri, ,kaoe-

poenja toeboeh dalem keadain mati, oleh
kepala kampoeng telah diangkoet dan di-
boeang di tana alasan, adalah akoe bersama
Ma Toa dan Kang Haij jang soeda angkat
pinda bawa kemari; kemoedian beroentoeng
~ada dateng satoe Lie Todjin jang telah
kasiken kita tiga beengkoes pil obat, se-
hingga kaoe bisa ditceloeng semboeh dari
loeka-loeka di badan. Begitoe djoega da
ada tinggalken pesenan, agar kaoe selekas-
nja semboeh boleh lantas brangkat ka See
Hiang, mentjari padanja di kaki goenoeng
Tjoe Lo San dan berdiam bersama dia boeat
samentara waktoe, oentoek menjingkirin diri
dari bahaja jang bisa mengantjem' di saben
waktoe atas perboeatan kedji dari manoesia
jang mendjadi moesoe kita. Akoe liat dan
merasa pasti, itoe Todjin tentoenja boekan
ada orang sembarangan, maka baeklah kaoce
" lantas pergi mentjari padanja, tentoe disitoe
dia bakal cendjoekin padamoe djalananjang
terang, atawa pengoendjoekan jang berfae-
dah goena keslametan dan kebaekan peng-
idoepan kita di hari-hari mendatengin.”
,Tetapi, apakah ada ditanjaken terang dia-
poenja nama gelaran?’
 ,Dia sendiri perkenalken dengen seboetan
-Lie Todjin,”” saocetnja Sam Siotjia, ,dan lebi

djaoe ada membilang, bila kaoe sampe di
sana boleh tjari sadja pada Lie Todjin, sigra
djoega kaoe ten’oe Iantas bisa ketemoeken
da dengen gampang.”

Peng Kwi poen njataken setoedjoe dengen
itoe pikiran dan begitoelah sesoeda berselang
doea hari poela, ia telah bebena rampoeng
dengen satoe boengkoesan ketjil jang berisi
sedikit pakean - pakesn jang masi woetoeh,
langsoeng berpisa dengen istrinja dan seorang
diri brangkat menoedjoe ka bilangan See.
Hiang. ' i

Samentara Sam Siotjia di sini, sepening-
galnja itoe soeami, ia poen (ragesa menam-
pak kesoekeran atawa kesempitan pengi-
doepan, oleh kerna iapoenja iboe, Tan Sie
Hoedjin, sebegimana biasa tetep saben-saben
mengirimken soembangan beras dan blandja
ka itoe lio roesak, dengen perantaraan si
rockang kebon jang toea. Mendjadi selan-
djoetnja Po Tjiam bisa toentoet pengidoepan
ajem, dengen tiada perna alamin kedjadian
apa-apa atas dirinja. |

Dan Sie Peng Kwi, koetika soeda sampe
di tempat jang ditoedjoei, teroes dateng ka
itoe goenoeng Tjoe Lo San, serta menanja- =
nanja ketrangan pada orang desa, jang bener
sekali dari ketrangan siapa ada mengoen- -

djoek, bahoea di itoe goe'}oeng betoel ada
kerdiam seofang Lie Todjin, dalem seboeah
klenteng goeboek jang didiriken oleh ia sen-
diri, serta masi belon lama pinda tinggal di
ini tempat, |

Begitoe mendapet ini ketrangan, Peng
Kwi poen lantas bertindak pelahan-pelahan
menoedjoe ka atas goenoeng; maka dari
djaoean, ia moelai menampak di antara ling-
koengannja poehoen-poehcen Siong jangle-
- bat, ada moentjoel seboeah klenteng goe-
boek ; sedeng koetika ampir sampe deket,
keliatanlah di samping pintce depan ada lagi
doedoek bersilo seorang pertapaan toea, jang
ramboet kepalanja antero telah beroeban,
* tapi romannja masi gaga seolah-olah satoe
pemoeda jang sehat dan bergoembira, laginja
ada keliatan itoe sifat-sifat dari kedewaan,
serta pembawaan dari golongan orang ber-
ilmoe, beda amat sebegimana apa jang biasa
tertampak di doenia. |

Kemoedian dengen lakoe amat menghormac _,
serta berati-ati sekali, Peng Kwi madjoe
mengampirin seraja membilang dengen men-
djoera pandjang : =

,Peng Kwi soeda menerima Sian Tiang.
ampoenja boedi - pertoeloengan, sehingga
djiwanja bisa terloepoet dari kemattan boedi

begitoe boleh dioepamaken sebesar langit,
soeker bisa dibales dengen apa sadja.”

Itoe Todjin, sebegimana pembatja tentoe
soeda mengira lebi siang, boekan laen dari-
pada Kim Seng, sang dewa, jang sekoetika
- mana, dengen terboeroe-boerce sigra ba-
ngoen berbangkit dari doedoeknja, sembari
~ membales hormat, katanja: '
 ,Boeat itoe pertoeloengan jang ampir
tiada berarti sama sekali, perloe apa moesti
dipikirin| Tjiok He ampoenja kemadjoean
kadepanin, sesoenggoenja ada teramat loeas
dan besar sekali, serta tiada kliroe djika di-
bilang bakal mendjadi orang jang paling te-
roetama bagi ini djeman, tjoemalah terhalang
oleh kerna sang waktoe belon sampe.”

,Oh1” kata Peng Kwi dengen merenda,
,seperti Peng Kwi ini jang idoep melarat
dan hina-dina, moestail sekah boleh meng-
harep sampe begitoe djace.” |
. roedari doeloekala,” berkata lagi Thai}?
Pek Kim Seng, .orang-orang gagadan orang-
orang jang terpandeng moelia, toch keba-
njakan tadinja tjoema berasal dari golongan
jang tiada berderadjad, golongan jang hina-
dina; apalagi seperti Tjiok He ini, jang se-
djatinja ada berasal dari toeroenan keizer
aseli, hingga berbeda djace daripada jang

kebanjakan. Di laen hari, bikal mendiriken
djasa besar di tapel wates seblah Birat, te-
tapi djangan loepa aken itoe takiiek: Jang
membangkang boleh dipetjoendingin, samen-
tara jang menoendoek hanja koedoe di-
amat-amatin | Kaloe soeda mengarti ini tjara,
tentoelah orang aken selaloe berada pada-
tindakan jang slamet. Lebi djace, maoelah
Pin To tjoba menoeroenin lagi padamoe.
berbagi-bagi pladjaran soeal peprangan; serta
apa-apa jang berhoeboeng dengen ilmoe
mendjalanken balatentara, agar kemoedian
bisa bergoena besar oentoek membantoe Tjiok
He menjampeken itoe pergerakan jang maha-
besar.”’ , |

Mendenger ini penoetoeran, tiada-dapet-
tiada Peng Kwi semingkin-mingkin menaro :
‘indah dan anggep sang Todjin mozstinja ada
“satoe orang berilmoe jang sakti; maka ke-
moedian dengen tiada merasa ia laloe men-
djatocken dirinja dan menekoek loetcet di
tana, seraja membilang lagi: S

.Atas Sian Tiang ampoenja pengoendjoé- »
kan jang berharga besar, Peng Kwi tentoe
aken mendjalanin dan menerima betoel s=-
soeatoe pengoendjoekan maocepoen pladja-
ran. |

Seteroesnja kita liat, Peng Kwi soeda me-

ngangkat Lie Todjin sebagi goeroenja dan
bersama-sama mengambil tempat dalem itoe
klenteng goeboek jang amat sederhana. Be-
gitoe, semandjek iroe hari, Thaij Pek Kim
Seng lantas menceroenin segala tjara-tjara
dan tipoe-moeslihat jang penting-penting dari
ilmoe mendjalanken bal:tentara atawa se-
waktoe mengadepin peprangan; djoega se-
laen dari mengadjarin ilmoe maenken ber-
bagi-bagi sendjata perang, ada ditoeroenin
lagi resia-resia dan djalan-djalan menggoe-
naken Lo Kee Tjho (permaenan toembak
familie Lo) jang terkenal paling Liechaij.

Bener djoega, dari sini kentara tjaranja
sesoeatoe dewa mendidik maoepoen mengasi
pladjaran pada moeridnja, sesoenggoenija ada
amat berbeda dengen tjaranja segala goeroe
biasa ; apalagi Peng Kwi poen ternjata ada
menoentoet ilmoe dengen kejakinan loear
biasa, tiadalah heran dalem tempo jang be-
gitoe pendek, lekas djoega ia soceda bisa
pahamin segalanja. |

Sampe di sini, kerna belon ada apa- apa
iang penting haroes ditocetcerken, biarlah
k ta tinggalken doeloe halpja Sie Peng Kwi
dan mari berpaling ka laen bagian jang per-
loe diketahoei. |

Adapoen di bagian tapel wates sebla Ba-

rat dari keradjaan Taij Tong Tiauw, jaitoe
pernanja di loear kota dari Giok Boen Koan,
ada terdapet soeatoe negri ketjil jang biasa
diseboet See anng Kok. »

Radja dari ini negri ada terkenal dengen
seboetan Goan Long Khan, berkoeasa di se-
pandjang bilangan tana daerah Leng He dan
Liang Tjioe, toeroen-menocersen ada terma-
soek sebagi tana taloekan dari Taij Tong,
‘dengen ampir djarang terdiadi perselisihan.
- Taon jang baroe laloe, tempo sebegimana
biasa itoe negri menganterken oepeti ka Tiang
An, tiada kira oleh Gwi Houw jang me-
‘mangkoe pangkat Kioe Boen Te Tok, soeda
madjoeken paksaan atawa mendesek pada
oetoesan dari See Liang tersebeet, boeat
mengadaken 200.000 thael perak, atawa bila
‘tiada boleh lantas kirim iapoenja anak radja
kemari oentoek didjadiken barang tanggoe-
ngan. Ini semoea adalah terdjadi lantaran
gara - garanja hendak membales panasaran
hati, sebab Gwi Houw soeda tiada lebi doe-
loe dihatoerken soeapan jang beroepa oewang
maoepoen bamng berharga. ~

- Itoe tempo, ongesan See Liang lamag
"membrl penjacetan bahoea iapoenja radja
sama sekali tiada ada mempoenjai poetra
barang satoe orang djoea, ketjoeali satoe

poetri jalah Taij Tjian Kiong Tjoe, jang
mendjadi kesajangan atawa seolah - olah
moestika dari radjanja. |

Gwi Houw tiada maoe mengarti dengen
ini ketrangan, sebaliknja ‘menganggep itoe
oetoesan semata-mata ingin pe_rmaenken pa~
danja, maka laloe ia mengasoet Peng Po
Sie Long, Souw Liong, boeat bersama-sama
- madjoeken rekest di hadepan baginda, me-
noedoeh negri See Liang ada mengandoeng
niatan hendak terbitken pembrontakan, serta
soeda lama mengintip dan mengawasin tana
Tiong Goan, oentoek ditjaplok begitoe ada
koetika bagoes. Dari itoe, ada dimoehoen-
ken soepaja baginda lantas lebi doeloe me-
nolak boeat trima itce oepeti, blakangan
baroe menggerakin pasoekan penghoekoem
boeat menjapoe bersi negrinja.

Samentara baginda Tong Soan Tjong de-
ngen zonder menjelidikin lebi djace, lantas
sadja trima baek itoe voorstel, laloe keloce-
arken firman boeat mengoesir sang oetoesan,
sekoetika itoe dj oega hiroes lantas keloear
dari tapel - wates, tiada boleh berdiam lebi
lama lagi dalem tana daerahnja Tiong Goan.

Tentoe sadja itoe oetoesan dengen tiada
bantahan lagi, lantas boeroe-boeroe lari poe-
lang ka negrinja, membri . rapportan sebe-

nernja ka hadepan iapcenja Long Tjoe. Hal
mana, menerbitken Goan Long Khan am-
poenja kemorkahan jang amat besar, sembari
membilang pada sekalian mantri - mantrinja :
~Kitapoenja negri See Liang, tceroen-
menoeroen selaloe menaloek pada Tiong
Goan, dengen belon perna lakoeken kekli-
roean barang satoe kali. Aken tetapi, itoe
bangsat dorna, Gwi Houw, tjara begimana
dengen zonder sebab dan zonder alesan,
brani madjoeken ini matjem toadoehan atas
negri kita? Hm!’ _
Baroe sadja ini oetjapan berachir, di sitoe
Jantas ada ferdana mantri, Liauw Jan Peng
dan Goan Swe, Tjho Liok Hoei, berserta
laen-laennja mantri civiel maoepoen panglima
‘militair, bersama-sama pada madjoe ka depan,
seraja merapport dengen berbarengan katanja*
,Kaloe sadja Tiong Goan memangnja ada
‘mengandoeng hati hendak kangkangin Eee
Liang boeat didjadiken tana djadjahannja
jang aseli, kita sekalian poen tiada-boleh-
‘tiada selekasnja adaken persediaan. Sedeng
menoeroet taktiek peprangan, adalah orang
- koedce lebi doelce bisa toercenin tangan,
sebelonnja fihak moesce dateng menjerang,
Dari itoe, menoeroet kita sekalian ampoenja
pendapetan, baek sekali bila lantas siapken

pasoekan besar, boeat lebi doeloe madjoe
menjerang kota Giok Boen Koan, agar sce-
paja Tiong Goan bisa mengetahoei See Liang
ampoenja Liehaij, tiada boleh diperlakoeken
sembarangan !’ |

»Betoel sekali,”” katanja Goan Long Khan,
.Keng sekalian ampoenja pendapetan tiada
kliroe, tetapi biarlah npanti terlebi doeloe
perdameken ini soeal dengen Kiong Tjoe.”

Kiranja Taij Tjian Kiong Tjoe itoe, adalzh
seorang poetri jang berparas amat tjanuk,
laginja mempoenjai kebisadn bagoes sekali
dalem hal Boegee, ilmoe perang, serta pande
maenken satoe tangkz toembak ILee Hoa
Tjhie dan ada poenja kegagahan seolah-olah
tiada bisa ditandingin oleh riboean orang.
Tiada heran, dia itoe ada mendjadi radja
See Liang ampoenja si bidji ~ mata, atawa
boleh dioepamaken seperti djiwanja jang ka-
doea, teroetama lantaran dia tjoema ada
anak satoe-satoenja, zonder mempoenjailaen
soedara baek lelaki maoepoen prempoean.

Itoe koetika, setelah Goan Long Khan
moendoer masoek ka dalem astananja, lantas
- ada Taij Tjian Kiong Tjoe jang dateng me-
‘njamboet, atawa sesoedanja mendjalanken
oepatjara berdjoempa sebegimana lajiknja_
laloce ia ambil tempat doedoek di satoe sam-

ping. -
»Kenapa Hoe Ong kehatann;a ini hari ada
beroepa seperti lagi morka? Sebenernja hal
apakzh jang soeda terdjadi baroesan di
singgasana 7’ ,

~»Memang djoega ada amat men)amtm hati,”
saoetnja sang ajah, ,Oh, ketahoeilah anak-
koe, itoe bangsat dorna. Gwi Houw dari
Tiong Goan, saben-saben soeka lakoeken
pemeresan boeat dapetken soceapan dari
oetoesan kita; samentara ini kali, lantaran
‘maksocednja tiada kesampean, lantas dengen
setjara kedji dia madjoeken fitenahan di ha-
depan Tong Tjoe, dengen  mengandjoerin
soepaja kitapoenja kiriman oepeti ditolak,
serta kemoedian gerakin tentara dateng me-
‘moekoel kemari, jang katanja boeat membri
‘hoekoeman padakoe. Tadi, dikraton, antero
mantri civiel.dan panglima militair, rata-rata
moefakat boeat kita Jantas madjoeken pasoe-
kan besar, soepaja bisa melakoeken penje-
rangan terlebi doeloe. Tetapi, anakkoe, be-
gimana kaoepoenja pendapetan?’

.Melaloeken soeatoe orang djahat dari
dampingnja baginda keizer, di djeman Tjhoen -
Tjhioe malah ada terpandeng sebagi satoe
keharozsan!’ membilang Taij Tjian Kiong
Tjoe, .apalagi sebegimana oemoemnja ada

dibilang : Soldadoe dateng panglima me-
nangkis, aer dateng tana mengoeroek. Dari
itoe, prihal madjoeken pasoekan oentoek me-
njerang lebi doeloe, sesoenggoenja moesti
dibilang ada pada tempatnja jang betoel I"
Mendenger begini, Goan Long Khan poe-
nja pikiran djadi tetep, atawa itoe poetoesan
boeat madjoeken . pasoekan besar sigra djoega
didjalanken, dengen mengangkat Taij Tjian
Kiong Tjoe sebagi pemimpin paling besar,
mengoeasai seantero oeroesan balatentara
maoepoen hal peprangan. Tjho Liok Hoei
diangkat mendjadi Goan Swe; Hap Lie Hek
mendjadi Sian Hong; Oet Toet Kiat dan
Oet: Toet Siang sebag1 panghma pem1mp1n
sajap kanan dan Kiri. ~ |
Pasoekan - pasoekan mana, antero ber-
djoemblah 100.000 balatentara, berserta pang-
lima - panglima perang besar dan ketjil, lebi-
koerang 1000 djiwa, langsoeng pada berge—
rak madjoe menoedjoe kota Giok Boen Kean.
Itoe koetika, panglimajang doedoek men-
djaga kota Giok Boen Koan ada bernama
Tan Jam, jaitoe ada teritoeng salah satoe
Boen Seng (moerid) dari Seuw Liong. Siapa,
tatkala mer;ampaka pasoekan - pasoekan dari
See Liang jang dateng menjerang kota, ada
berkeadaan amat koeat dan besar, tiada brani

setjara gegaba boeat madjoe keloear oentoek
melawan perang, melaenken boeroe -boeroe
menjediaken scerat rapportan, aken selekas-
nia mengirim oetcesan brangkat ka kota ra-
djz, boeat mempersembahken ka bawah doeli
sribaginda. . |

Tiada brapa hari kemoedian, oetoesan mana
soeda sampe di Tiang An, atawa soerat
rapportan itce lebi doeloe telah diserahken
ka kantoran Peng Po, dari mana dengen
zonder berajalan lagi, langsceng dipersem-
bahken poela ka hadepan baginda keizer.

Begitoe menerima ini rapportan, dengen
lantas Soan Tjong sigra doedoek bersidang
di kraton besar, himpoenin sekalian mantri-
- mantri dan panglima-panglimanja boeat mem-
bitjaraken ini eercesan penting.

»Radja See Liang dengen membangkang
titah, sengadja gerakin pasoekan dateng me-
langgar tapel wates, itoelah tiada-boleh tiada
moesti dihadjar dan dihoekoem!'”” Demikian
sabdanja baginda.

lTapoenja Joe Sin Siang, Leng Ho Slauw,
sigra madjoe merapport katanja |
. »Ini mara-bahaja jang berdj angkit dengen
mendadak di tana See Liang, meloeloe ada
tersebab gara-garanja Souw Liong dan Gwi
Houw; maka moehoenlah Pihe soeka me-

wadjibken sadja pada itoe kedoea mantri
sebagi Goan Swe, membawa pasoekan ma-
djoe ka Giok Boen Koan, kaloe-kaloe marika
bisa perolehken kemenangan, hingga dengen
djasa mana marika d]adl bisa meneboes ke-
dosaannja.”’ '

Baginda poen trima baek ini voorstel,
sigra, djoega mengangkat Souw Liong sebagi
‘Tjhia. Goan Swe dan Gwi Houw sebagi Hoe
Goan Swe, diperbantoeken poela dengen
ampat sajap Tjong Peng, mengepalai sama
sekali 100.000 djiwa balatentara pilian, sigra
madjoe memoekoel negri See Liang dan apa-
bila nanti bisa balik poelang dengen men-
dapet kemenangan, pasti sekali aken dibriken
anoegrahan besar, zonder menginget lagi
jaorang ampoenja kedosaan. ~

Souw Liong dan Gwi Houw setelah me-
nerima itoe firman, sigra djoega iaorang lan~
tas dateng di lapangan besar boeat meme-
reksa dan memili soldadoe-soldadoe. |

‘Laen harinja, marika laloe sama-sama da-
teng di gedong Siang Hoe oentoek berpa-
mitan; di mana, Ong Oen tentoe sadja tiada
loepa mengadaken medja perdjamcean oen-
toek membri slamet kapada kedoea mantoe-
nja itoe. Sedeng antara laen - laen, dengen
memegang glas di tangan, Ong Oen ada

membilang : ~

»Dji Wie Hian Saij ampoenija brangkat ini
kali, moedah-moedahan begitoe bendera ber-
kiber, begitoe lekas poela beroleh keme-
nangan ; berbareng sampenja koeda, hendak-
lah lantas bisa mendiriken itoe pahala besar!”

Souw Liong dan Gwi Houw bersama- -

sama berpamitan keloear dari gedong Siang
- Hoe, kosetika soeda makan-minoem sepoeas-
nja, teroes dateng di kantoran boeat ceroe-
san peprangan. e ;

- Jtoe tempo, oleh kerna pada bagtan pa-
soekan depan ada masi kekoerangan tiga-
riboe orang soldadoe, makanja Scuw Liong
dan Gwi Houw soeda prenta Tiong Koen
- Kwa, mengeloearken plekat selebaran oen-
toek mentjari- soldadoe, dengen dibri tempo
dalem tiga hari, barang siapa jang ingin ma-
soek soldadoe, moesti soeda pada dateng
berkcempoel, oleh kerna ini pasoekan hen-
dak sigra brangkat madjoe.

Begitoe lekas ini soerat plekat soeda di- -
oemoemken, ternjata lantas bisa menggerakin
hatinja Thaij Pek Kim Seng, siapa lantas ti-
tah Peng Kwi boeat selekasnja meninggalken
itoe goenoeng Tjoe Lo San, kalik kombali
ka iapoenja lio roesak. ‘

Sie Peng Kwi toersen goenoeng pergi masoek

soldadoe. Kedoea Goan Swe tiada bisa

mengenalken orang gaga - parkasa.

Sebegimana soeda ditjeritaken, bahoea Sie
Peng Kwi ada berdiam di goenoeng Tjoe
Lo San, mengangkat dewa Thaij Pek Kim
Seng mendjadi goeroe, jang telah menoe-
roenin padanja berbagi - bagi ilmoe perang,
serta maenken sendjata tadjem dan dalem
tempo pendek, itoe pemoeda jang giat ter-
njata telah bisa pahamken segala apa jang
diadjarin dengen amat memoeasken.

Samentara itoe, Thaij Pek Kim Seng me-
mang lebi doeloe soeda mermgetahoei antara
keradjzan Tong Tiauw dengen See Liang
bakal terbit soeatoe peprangan besar, di ma-
na iapoenja moerid bisa perclehken berbagi-
bagi gandjaran besar; dari itoe sekean tempo
ia selaloe mendidik dan mengadjar dengen
* soenggoe - soenggoe hati, agar: itoe moerid
achirnja bisa mendjadl seorang peprangan
;ang tjakep. | '
. Begitoelah. ini hari setelah mendapet tace
‘bahoea Souw Liong dan Gwi Houw ada
siarken plekat boeat mentjari soldadoe, maka
dengen tieda mengilangken koetika baek,

lantas ia panggil dateng Peng Kwi di de-
pannja, sembari membilang katanja
»Sekarang ini, negri lagi hadepin kesoe-
keran, bahaja dari loear mengantjem heibat,
asep peprangan telah berbajang- bajang di
depan mata. Souw Liong dan Gwi Houw
ini tempo soeda mendjabat Goan Swe dan
lagi siarken selebaran mentjari soldadoe oen-
toek melengkepin pasoekan depan. Ja, inilah
ada soeatoe kesempetan oentoek Tjiok He
bisa menandjak tangga kemadjoean dan bo-
" leh sekali lantas pergi masoek soldadoe boeat
membela negri serta mendiriken pahala.”
,Och,” kata Peng Kwi seperti orang baroe
tersedar dari kepocelesannja, ,atas pengoen-
djoekan dan pendidikan Lo Sce jang sege-
nep hati, selama-lamanja tentoe tertjantoem
dalem hati Te Tjoe serta bersoekoer tiada
abisnja. Dan sekarang Lo Soe wadjibken
pergi ka sana, Te Tjoe sebelonnja brangkat,
masi ingin memoehoen sedikit pengoendjoe-
kan dan ketrangan apa-apa jang bakal kedja-
dian berhoeboeng dengen nasib - peroenw
toengan diri Te Tjoe.” - |
Jtoelah kaoe boleh bawa dan selaloe
membekel di badan, djangan sampe keting-
galan barang sesaat, oleh kerna di hari bla-
kang kapan djoestroe kace sedeng hadepin

bahaja maoepoen soeal jang teramat soeker,
bolehlah kaoe boeka itoe kitab dan Pin To
poenja pengoendjoekan lantas sadja bisa di-
dapetken di sitoe. Aken tetapi, pada seka-
rang ini, kaoe djoega haroes terlebi doeloe
dateng ka itoe lio, djoempaken istrimoe,
serta menoetoerken terang halnja kaoce hen-
dak masoek soldadoe, agar soepaja prike-
haroesan dan kewad)lban laki-bini bisa dl-—
penoeken.’’ ‘ |
Sesoedanja menerima ini pengoend)oekan--
dan adjaran dari sang goeroe, apaboleh-
boeat Peng Kwi kepaksa membawa itoe
kitab Peng Sie berpamitan dari goeroenija
langseeng toeroen dari goenceng Tjoe Lo
San, brangkat menoedjoe ka bilangan Tiang
An. | . i
Kapan ia sampe pada tempat jang ditoe-
djoei, atawa soeda berada di lio reesak ter-
seboet serta bertemoe dengen Sam Siotjia,
sigra djoega ia menoetoerken satoe-persatce
segala apa jang berhoeboeng dengen per-
djalanannja, jaitoe moelai dari ia mengangkat
itoe dewa sebagi goeroe dengen dipladjarin
berbagi-bagi ilmoe perang, sampe kemoedian
atas prentanja goeroe, sekarang iatelah toe-
roen goenoeng oentoek pergi mascek sol-
dadoe, boeat mendiriken pahala besar.

Abis mendenger ini tjerita, Sam Siotjia
keliatan cendjoekin aermoeka jang bersri-sri,
sembari kemoedian berkaca dengen soeara
goembira | , |

,,Kaloe sadja Sian Soe telah membri ini
matjem pengeendjoekan, kaoe moesti me-
noeroet, soscamikoe, dan mend}alanm dengen
betoel segala pesenannja.’ .

»]a, istrikoe, memang djoega akoe tiada -
brani melanggar pesenannja goeroe,’” ber-
‘kata Peng Kwi, ,tjoemalah akoe sengadja
ambil ini kesempetan, boeat lebi doeloe poe-
lang mengasi taoe padamoe, sekalian minta
kaoepoenja kesetoedjoean; djikaloe sekarang
kaoe memang moefakat, akoe tentoe boleh
‘brangkat madjoe perang dengen hati besar
dan pikiran tetep.’

‘Seabisnja berkata-kata begitoe, Peng Kwi
itoe tempo djadi teringet aken dirinja Ma
Toa dan Kang Haij, laloe kemoedian ia me-
navja lagi pada sang istri:

,Mana Ma Toa dan Kang Haij ? Kenapa
mar ka tiada keliatan? Itoe deea orang se-
kean lama ada mendjadi akoepoenja sobat
dan kontjo paling baek, seolah - olah lebi
rapet dari adanja seedara poetoesan peroet.
Ini tempo, selagi akoe hendak masoek sol-
dadoe, akoe rasa tiada- boleh - tiada pantes

djoega moesti membawa pada marika boeat
pergi bersama - sama, soepaja kaloe akoe
moedjoer bisa hadepin peroentoengan ba-
goes, diaorang. poen sedxkltn}a boleh toe-
roet alamin kesenengan.”

_ ,Ma Toa dan Kang Hau baroesan pergi
keloear, mendjalanken dlaorang poenja per-
kerdjaan seperti toekang kajoe,” saoet lagi
Po T)lam, »dan sebentar pasti diaorang soeda
kombali poelang.” , — :

Belon abis ini oetjapan, di loear kebe-
toelan soeda kedengeran soearanja Ma Toa
dan Kang Haij, jang sama-sama poelang.
dengen memikoel kajoe - kajoe kering di
poendaknja. Begitoe menampak Peng Kwi
soeda dateng, boeroe - boeroe iaorang lem-
parken itoe iketan kajoe di satoe podjok,
langsoeng dateng berdjoempa dan menanja
~dengen goembira, begimana keadaannja itoe
sobat selama berdiam di goenoeng ?

Peng Kwi poen laloe menoetoerken poela
riwajatnja, menoeroet seperti apa baroesan
ia telah tjemtaken pada sang istri, sertaitoe
niatan hendak mengadjak marika bersama-
sama masoek soldadoe.

Ma Toa dan Kang Haij djoega merasa
setoedjoe dengen itoe maksoed, begitoelah
kemoedian marika laloe pada bebena serta

2pa jang perloe boeat itoe perdjalanan.
Semaleman soeda liwat dengen tentrem,
maka pada esok paginja Peng Kwi dengen

- membawa Ma Toa dan Kang Haij, ses‘b‘éda"_‘ ‘

lebi doeloe berpamitan dengen Sam Siotjia,
sigra djoega marika menggalken itoe lio roe-
- sak, teroes daceng ka pasanggrahan besar

dari Goan Swe jang mengepalai pasoekan.

Di sitoe, koetika Peng Kwi mengangkat
kepalanja, bener sekali ia dapet liat itoe
plekat besar mentjari soldadoe ada tertem-
pel di depan pintoe pasanggrahan. Di ke-
~doea sampng mana, ada berdiri baris sol-
dadoe - soldadoe pendjaga, sedeng seblah
dalem dari pintoe tenga, ada tertampak ber-
doedoek satoe Tiong Keen Kwa dengen
segala keangkeran. L o

Dengen zonder berpikir po‘ela},véhimja

Peng Kwi lantas membawa Ma Toa dan

Kang H:ij sama - sama menindak madjoe ka-
pintoe pasinggrahan, mengadep pada Tiong
Koen Kwa boeat merapportken namanja ma-
rika, seteleh lebi doeloe mend;alanken ke-
hormatan selajiknia. ’ ‘

Tiong Koen Kwa qcba mehrxk sebemaﬁ
aken memperhatiken keadaannja orang- orang
jang lagi dateng masoekin namanja, maka ia
dapet liat itoelah hanja ada satoz pemoeda

pengemis bersama doea pengemis laennja
jang lagi dateng mengadep.

- ,Hm!" membentak ia dengen tarik moeka
begitoe ket;oet serta merengoet, ,seperti
angkaoe bertiga, kawanan - pengemis jang
tiada berharga, begimana maoe toercet ma-
soek soldadoe 7"’

»Oh, Koen Kwa,” berkata Peng Kwi de-
ngen merenda, »Orang - orang jang maoe
masoek soldadoe, soceda tentoe kebanjakan
terdiri dari orang-orang miskin dan melarat
seperti kita bertiga, maka Koen Kwa toch
tiada moesti adaken laen atoeran menolak
kita bertiga.” '

Mendenger ini penjaocetan, itoe Tiong
Koen Kwa djadi berpikir dalem hatinja, ba-
hoea bener djoega tentang socal mertjari
soldadoe, memang tiada ada diketjoealiken
maoepoen diperbedaken hal deradjad atawa
prikeadaian orang jang dace_ng masoekin nama,
asal sadja itoe orang masi moeda, masi ber-
badan koeat, tiada mempoenjai tjatjat pada
anggota badan, semoeanja - boleh ditrima.
Maka kemoedian setelah berpikir begini, ia
poen lantas pergi mascek merapportken ka
dalem pada sang Goan Swe.

Itoe tempo, Socuw Liong dan Gwi Houw
djcestroe lagi doedocek minocem-makan da-

lem pasanggrahan besar, waktoe sekoenjoeng-
koenjoeng Tiong Koen Kwa masoek merap-
port tentang adanja tiga pengemis moeda
jang djoega hendak toeroet masoek sclda-

doe; dengen pengrasaan tiada seneng, Gwi

Houw lantas sadja membilang katanja:

.Ha, satoe pengemis tjara begimana bisa
toeroet perang ? Hajo, oesir sadja padan)a,;

kita di sini toch tiada perloe dengen orang
jang tjoema taoe makan, taoe isi-peroetnia.”

,,Oh Hian Te, djangan! Itce orang Kkita
masi belon meliat roepanja, begimana lantas

bisa ditetepken bahoea dia itoe memang

tiada bergoena,” demikian Souw Liong

men)ataken kllroema orang poenja pendape—
tan, ,begimana djoega, kita mempoenijai ke-
wadjiban boeat panggil mengadep padanja,

baroe kemoedian bisa mengambil poetoesan

jang sebenernja serta adil.”

Gwi Houw tiada mace membanta lagi,
hanja dengen manggoetin kepalanja ia me-

njaocet katanja:
.Soedal Ini semoea tersilah atas  kaoe-
poenja pertimbangan.” =
Demikianlah kemoedian, orang telah ke-
loearken titah, soepaja Tiong Koen Kwa bo-
leh lantas bawa_ mengadep ketiga pengemis-~
pengemis moeda terseboet. Siapa poen de-

ngen tiada berajalan lagi sigra berdjalan ke-
loear, dateng didepan pintoe pasanggrahan,
panggil pada Peng Kwi bertiga boeat ikoet
bersama-sama masoek ka dalem.

Sedeng koetika soeda berada di hadepan-
nja itoe kedoea Goan Swe, Peng Kwi sigra
djoega mend;alanken kehormatan dengen
‘mendjoera pand jang, sera;a membilang kata-
nja: |
~ ,Hamba jang hina dateng berdjoempa Dji
Wie Goan Swel” ,

Souw Liong dan Gwi Houw goenaken
itoe kesempetan aken mengawasin dengen
celiti orang poenja keadaan, dari atas kepal
sehingga Ka bawah kaki. |

,Eh, pengemis moedal’ achirnja mem-
bentak Gwi Houw setelah memandeng se-
sait lamanja, ,dengen membawa kaoepoenja
doea kambrat dateng kemari, tidakah lantaran
kaoeorang soeda tiada poenja tempat boeat
mondok ? Mendjadi pikir bisa dapetken tem-
pat di dalem pasoekan, sekalian boleh makan
kenjang dan tidoer enak sehari- harinja. Hm1”

Seabisnja betkata Begitde, dengen bengia
ia lartas kaokin orang-orangnja aken sxgra
mengoesir pergi pada ini: ketiga pengemis ;
tapi Souw Liorng tiepet menije ga maksoed
orang, sexa]a berkata

»Djangan, Hian Te, djanganlah berlakoe
begitce terboeroe napsoe! Sedari doeloe-
kala, orang-orang kosen dan panglima-pang-
lima besar, boekannja semoea meloeloe ada
berasal dari golongan tinggi atawa deradjad
bangsawan. Apalagi orang tiada aken bisa
djadjakin hati manoesia dengen tjoema me-
liat romannja sadja, sama sepefti orang tiada
aken menaksir sebrapa dalemnja aer lacetan.
Samentara kitapoenja maksoed mentjari dan
“menamba soldadoe baroe, jalah djoega me-
laenken perloe menambel sebagian apa jang
kekoerangan, maka sekahpoen moesti mene-
rima ini tiga pengemls, en toch belon tentoe
bakal bisa merembet aken seant,ero‘ pasoekan
toeroet mendjadi tiada bergoena. Apalagi'
djika menilik dari diapoenja roman, moeka
sedikit pesegi dan koeping besar, penggawa-
kan badan tegep dap tinggi, _agakn)a mirip
seperti orang jang bener-bener ada 'poenja
-~ kepandean hal ilmoe peprangan maoepoen
ilmoe silat.”

»Kaloe Heng Tiang soceda bllang begml, '

baeklah;* kata Gwi Houw, , kita boleh tra-

oesa bitjaraken poela laen-laennja soeal, me-
laenken haroeslah lebi doeloe soeroe dia
tjioba oendjoekin kebisaannja.'’

- Abis berkata begitce, zonder menoenggoe

lagi Souw Liong ampoenja penjaoetan, Gw i

Houw soeda lantas prenta orang-orangnja

lekas ambil bawa daterg, panaberikoet gen-
dewanja, golok dan toembak, serahken pada
Peng Kwi, soepaja dxa boleh lantas‘* t:j"oba
mempermaenken ‘ ,

Begitoe trima itoe prenta, dengen zonder
berajalan lagi, Peng Kwi sigra mengambil
itoe sendjata perang dan lantas dateng di
lcear pasanggrahan boeat mempermaenken
‘sekali djalan. ‘

Pertoendjoekan mana, sesoenggoenja ada
mengoendjoek seroepa kebisaan jang djarang
tertampak, maka tiadalah heran sampe mem-
bikin Souw Liong dan Gwi Houw jang
menjaksiken djadi merasa amat kagoem serta
ketarik betoel-betoel, sedeng dalem hati tra-
oeroeng mengalem begitoe roepa. Tapi se-
baliknja Ma Toa dan Kang Haij ternjata
mempoenjai kebisain biasa sadja, sama se-
perti laen-laen soldadoe. .

Seabisnja menjaksiken ini semoea, Souw
Liong poen laloe membri prenta pada Tiong
Koen Kwa aken sigra menjatet namanja tiga
_pengemis itoe, serta ketrimain mendjadi sol-
dadoe, sedeng meneeroet pikirannja, seperti
Peng Kwi ampoenja kebisain jang begitoe
langka, sepantesnja boleh sekali dianoegrah-

ken dengen kelaran Kie Paij Kwa, Aken
_*etapl adalah Goei Houw koetika mende-
nger perbllangann;a 1toe soedara -iper, lantas
sadja berkata dengen soeara keras : ,

‘,,Oh eroe’ Heng Tiang ampoen}a pen-A
dapeﬁan ini sesoenggoenja ada kllroe sekalﬂ
Kaloe sadja segala soldadoe baroe jang ini
hari d}trima, begxcoe gampang lantas hendak
dikaSIken pangkat Kle Pdl] Kwa dan blla
soeda liwat lagi tiga atawa lima taon, tiada-

kah bisa kedjadian dia bakal lekas bisa man- ‘
~djat lebi atas, mehwatm poenqak kepala kita

berdoea Darl itoe menoeroet plkirankoe,
blarpoen ini tempo kita soedah trima pada-
nja, bolehlah lebi doeloe hanja perkerd;aken
sadja di bagian Hwe Thauw Koen (toekang
masak) seder\g b!akangan, kapan tern}ata dia
~soeda bisa perolehken pahala ini - itoe, ba-
roelah kica naekm pangkam)a

~ Souw Ltong sanget tentangin pxkiran be-
gitoe, hingga kedoea orang ini saimg tarxk~
ocerat sampe sekean saat Iaman;a dz itos
pasanggraha*}, sampe achir —ach*m)a Gwi
Houw dj joega jang beroieh kemenangan, oleh
kerna Souw Liong jang lebi sabar maoe me-
nga]ah atawa tiada soeka berbamahan teroes-
teroesan dengen Gw; chw jang ia kenal

baek ada beradat kakoe serta kepala batoe. |

Begitoelah itoe koetika, kedjadian orang
lakoeken sadja sebegimana prentanja Gwi
Houw, samentara Peng Kwi djoega tiada
bisa berboeat laen daripada tjoema ‘men-
dongkol dalem hati, serta bersabar sebisa-
bisanja menerima nasib, aken kemoedian ma-
soek ka blakang pasanggrahan bersama Ma
Toa dan Kang Haij mengambil tempat di
itoe bagian Hwe Thauw Koen.

Semandjek dikeloearken plekat, sampe se-
karang berdjalan sekean hari dan ternjata
soldadoe-soldadoe jang ditjari sekarang soeda
menjoekoepin djoemblahnja; begitoepoen sol-
dadoe-soldadoe baroe tel:h bisa dididik dan
diadjar sebegimana moestinja, oleh kerna
orang-orang jang ‘masoek soldadoe memang
kebanjakan soeda mempoenjai djoega peng-
~artian sebagi orang pzprangan.

Dan begitoe segala apa soeda rampoeng,
kedoea Goan Swe terseboet sigra djoega
mentjari dan menetepken hari baek beeat
moelai brangkat madjoe.

~ Aken tetapi, sewaktoe baroe sad;a ini se-
antero pasoekan brangkat djalan belon ada
tiga paal ampoenja perdjalanan, orang sampe
di itoe tempat jang soeker, sebab perdjala-
nan moesti dilakoeken di antara djalanan
pegoenoengan jang soelit dan tjioet, serta

tinggi-renda dengen banjak batoe-batoe goe-
noeng jang merintangin sepandjang djalan.

Betoel di itoe waktoe, sekoenjoeng-koe-
njoeng angin santer dateng mengamoek
- kalang-kaboet, pasir-pasir berterbangan kian-
kemari, batoe-batoe berhamboeran sana-sini,
hingga membikin langit seolah-olah gelap-
goelita dan boemi seaken-aken petang-goe-
rem, dengen matahari sama sekali tiada bisa
memperliatken tjahajanja.
~ Glagat begini, terang sekali tiada ada ha-
repan aken itoe pasoekan-pasoekan bisa ma-
djoe lebi djace; sedeng barisan depan ter-
paksa brenti bertindak serta berdiri baris di
tenga djalanan, aken kemoedian pergi me-
rapportken pada kedoea Goan Swe tentang
ini kedjadian. , |

Baroe sadja mendenger ini rappcrcan, Gwi
Houw mendadak djadi sanget morka dan
menjentak dengen soeara ketoes, katanja:

.Hm] Kaoce sekalian ternjata ada barang
jang tiada bergoena? Soenggoe haroes dibi-
lang semoeanja melaenken ada,t;anzelan pa-
kean atawa boengkoesan nasi! Soeatoe pa-
soekan besar jang cerdm dari bilang-ratoes-
riboe ba}atentara,,moesgail sekali boleh me-
rasa gentar dengen itoe segala pasir “ber-
terbangaq dan batce berhamboeran? Beg;-

mana lagi nanti, djikaloe sampe kedjadian
berhadepan dengen pasoekan moesoe, bo-
leh djadi kaoeorang bakal lantas merat se-
belonnja berperang.” '

,,Oh, Hian Tel” kata Souw Liong, ,,sabar
toch sedikit, djangan terlaloe keboeroe nap-
soe, segala poetoesan jang hendak diambil,
haroeslch menggoenaken sedikit pikiran ter-
lebi doeloe. Ingetlah djoega, bahoea djiwa-
nja antero soldadoe dari pasoekan kita, se-
‘moea berada di dalem tangan kaoe dan
akoe berdoea orang! Kaoe liat, ini waktoe
selebar langit adabegitoe gelap-goelita, amat
boleh djadi di depan itoe, brangkali ada si-
loeman apa-apa jang sedeng oendjoekin
roepa dan kebiadabannja. Hajo, marilah kita
bersama tjoba pergi meme;eksa ka depan,
entah apa jang soeda terdjadi, baroe ke-
moedian bisa pikir laen da;a begimana jang
baek.

Sebab merasa ini perkataam ada beralesan
 tjoekoep, maka Gwi Houw poen laloe me-
noeroet djoega, aken bersama-sama mem-
bawa pengiring masing-masing, sigra madjoe
keloear ka depan barisan dan berdjalan te-
roes sampe kira-kira ampir doea paal djace-
nja, baroelah marika brentiken koedanja,
seraja memandeng dengen teliti ka ampat

pendjoeroe. Tetapi di sitoe, iaorang tiada
dapetken ada pergerakan apa-apa, ketjoeali
sedikit djace ka depan lapat-lapat ada ke-
dengeran soearanja angin menghemboes
. tiada brentinja, berdesas- desoes membikin
penggang koeping. ,

Samentara iaorang lagi memandeng- man-
deng dan menilik-nilik dengen kebingoengan,
tiba - tiba di lamping goenoeng ada kede-
ngeran soeara keras dan menderoeh santer
laksana goentoer menjamber, berbareng orang
seperti hadepin keadaan langit roeboeh dan.
boemi amblas. Inilah sanget membikin ter-
kedjoet pada Souw Liong dan Gwi Houw,
sampe seolah - olah marika rasaken sema-
ngatnja telah melajang keloear dari toeboeh
kasarnja. ey ‘ ;

laorang tjepet balikin kepala koedanadan
lantas sama - sama melariken diri selekasnja
bisa, serta zonder perdoeliken bisa mener-
bitken boeah-tertawaannja seantero balaten-
tara, teroes sadja iaorang menjerboe masoek
'ka dalem barisannja dan langsoeng dateng
ka blakang. e e

Kapan marika bisa koempoelin poela pi-
kirannja, baroelah lantas mengeloearken pren-
ra aken tjepet berdiriken sadja pasanggrahan
di deket sitoe, sedeng besok bila keadaan

oedara soeda baek kombali, sigra *dipikir
boeat madjoe lagi.

Soldadoe - soldadoenja setelah trima int
prenta, dengen tiada berajalan lagi sigra
djoega pada berkerdja repot mendiriken pa-

sanggrahan, jang traoesa makan tempo ter-
laloe lama, segalanja keliatan telah rampoeng;
samentara itoe, hari poen soeda moelai ma-
lem dan orang laloe menjediaken ransoem.

Tiada lama, keliatan semoea soldadoe-
soldadoe soeda pada abis makan malem,
aken kemoedian lantas balik ka pasanggrahan
masing- masing boeat mengaso tidoer.

Demikianlah, sebentar lagi di sana - sini
pada antero pasanggrahan orang tiada dapet
denger laen soeara daripada soeara meng-
geros jang rame dan gemoeroeh sekali, apa-
lagi sewaktoe soenji - senjap dan di antara -
tana kosong, tentoe sekali soeara begitoe
kedengerannja amat teges. Tjoemalah Sie
Peng Kwi bersama Ma Toa dan Kang Haij
berserta sekean orang poela, jang berkerdja
di bagian Hwe Thauw Koen, sampe itoe
tempo masi repot bebena sesoeatoe perabot
masak dan perabot makan. Di waktoe laen
orang soeda tidoer njenjak sedari tadi, ba-
roelah marika itoe moelai bisa merampoeng-
ken perkerdjainnja dan mengaso.

Adapoen Peng Kwi, Ma Toa dan Kang
Haij bertiga, ternjata betoel-betoel dapet
mendjalanken oedjoednja sedari bermoela,
jaitoe seneng dan soesah tetep berkoempoel
mendjadi satoe. Di waktce siang hari, marika
bertiga sama-sama berkerdja di satoe tempat,
sedeng waktoe malem iaorang bersama-sama
tidoer satoe tenda. |

- Begitoelah, di itoe Wakcee, sesoedanja
bka rampoeng semoea perkerdjaannja, ma-
rika lantas sama-sama kombali ka tendanja,
memboeka masing-masing poenja tiker dan
slimoet, aken lantas baringken diri boeat
tjoba menoedjoe ka poelo kapoek. Tapi ini
tiada bisa kedjadian dengen tjepet, oleh kerna
marika ternjata lagi berada di bawah gloem» ‘
bangnja pikiran jang roewet. -

»Ja, Toako!" demikian achir~achirnja ke-
dengeran Ma Toa tiba-tiba membilang pada
Peng Kwi, .kaoe liat, itoe kedjadian jang
tertampak ini hari, soenggoe ada  teramat
langka, sampe Goan Swe berdoea djoega
toeroet merasa begitoe ketakoetan. Kendati-
poen sekarang soeda didiriken pasanggrahan
di sini, tapi toch belon tace, entah sampe
kapan baroe kita sekalian bisa meneroesken
poela ini perdjalanan serta madjoe ka depan 7"

»Ach, Hian Tel’ sacetnja Peng Kwi,

.mana kaoe bisa taoce ? Keradjain ini waktoe
sanget pertjaja dan soeka pake segala mantri-
mantri dorna, hingga membikin negri moesti
alamken ini soeatoe bahaja peprangan hei-
bat] Ja, ketjiwa sekali seperti satoe keradjaan
Taij Tong, jang termoelia dan terbesar, se-
lamanja berada sebagi kepala dari berbagi-
bagi negri, moestail djika zonder sebab, See
Liang Ong brani dateng melanggar maoepoen
menerdjang tapel-wates Tiong Goan ? Inilah
semoea melaenken tersebab di dalem kera-
djaan ada kekocerangan mantri-mantri jang
setia dan djoedjoer, boeat pegang kendali
pemerentahan negri, sehingga sang- dorna-
dorna dapet mengoendjoekin perboeatannja
jang sewenang-wenang, serta terbitken bin-
tjana jang bakal menjoesahken kepada an-
tero rajat negri di berbagi-bagi tempat.*

-, Betoel,* menimbroeng Kang Haij, ,apa
iang ditoetoerken oleh Sie Toako, memang
sekali ada kedjadian jang sebener-benernja
 dan ocemoemnja wet alam memang begitoe
maoenia.*" .
 Selandjoetnja, ketiga orang ini teroes-
menerces memperbintjangken soeal begitoe
sampe sekean lama, tapi tentoe sadja dengen
soeara-soeara saling berbisik, tiada brani
bitjara keras, kerna koeatir kedengeran oleh

laen orang, jang bakal bisa menerbitkenboen-
toet tra enak. ~

Sedikit waktoe lagi soeda liwat, baroelah
pelahan-pelahan marika bertiga bisa djato
poeles sebegimana laen-laennja soldadoe.
Dan dengen menggoenaken ini kesempetan
jang baek, samentara semoea orang di sini
Jagi mengaso, marilah kita menoleh lagi ka
laen bagian. ,

Arkian ditjeritaken dewa Thau Pek Km
Seng, jang mengetahoei Sie Peag Kwi soe-
da masoek mendjadi soldadoe di bawah pren-
tanja Souw Liong dan Gwi Houw, tapi masi
belon waktcenja ia bisa oendjoekin dirinja
betoel-betoel di matanja orang banjak, sebab
sekean rintangan bakal selaloe dateng sa-
ling - ganti. Begitoe djoega ia taoe, sekarang
ini djoestroe ada temponja itoe koeda sakti,
Ang Tjhong Liat Ma moesti oendjoekin roe-
‘panja, atawa berarti datengnja iro€ koetika
baek aken Peng Kwi bisa perolehken seroe- -
/ipa'd;a-sa ‘dan mendapet premie jang loe-
majan. |

Tersebab inilah, Thaijj Pek Kim Seng soeda
lantas mengendrai kepala mega, jang dengen
sekedjapan sadja ia keliatan  telah sampe di
itoe pasanggrahan dan langsoeng dateng di
samping badannja Peng Kwi jang lagi tidoer

njenjak. Di mana, ia goenaken sang keboetan
di tangan boeat panggil keloear arwahnja

sang moerid dari badan kasarnja.

- Maka mirip seperti lagi berada dalem im-
pian, sekoetika mana Peng Kwi seolah-olah
menampak kedatengan iapoenja goeroe, Lie

-Todjin; dengen roepa kegoegoepan ia sigra

djatoken diri dan berloetoet di atas tana sem-

_bari memoehoen keslametannja itoe goeroe.

'Thaij' Pek Kim Seng lekas angkat ba-
ngoenin sang moemd sera)a berkata dengen
kecawa

wJa, itoe Souw Liong dan Gwi Houw

" maskipoen ada memangkoe ini kebesaran

Goan Swe, aken tetapi marka toch tiada
aken ada poenja kemampoean barang soea-
toe apa, oentoek memenoeken kewadjiban-
nja terhadep negri dan keradjaan; sedeng
marika itoe, sebenernja ada kaoepoenja ke-
doea Tang - moei, jalah soeami dari entji-
entjinja kaoepoenja istri, inilah kaoe djoega
perloe mengetahoei lebi siang, makanja di
‘sini akoe sengadja menerangken padamoe.
‘Samentara halnja itoe soeara meledak se-
perti goentoer menjamber pada tadi siang,

‘adalah sebetoelnja terdjadi dari gara-garanja
- saekor koeda Ang Tjhong Liat Ma, jang

belon bisa mengoendjoekin roepanja. Koeda

mana, soeda takdirnja bakal mendjadi kaoe-
poenja toenggangan, jang nanti membantoe
banjak padamoe boeat meaaloekin See Liang,

sekalian mendjadi ldoe Ma dari negri ter-

seboet, sedeng paling blakang kaoe moesti
poe'ang lagi setjara kesoesoe ka Tiang An,
adalah semoea itoe, meloeloe mengandel
atas tenaga ketjepetannja ini Ang Tjhong
Liat Ma]l Dari itoe, sewaktoe besok hari
Goan Swe bersidang di pasanggrahan bez-
sarnja, baeklah kaoe oendjoekin laga besar
dan bitjara sombong., minta diperkenanken

- boeat kaoe lantas pergi menangkep siloeman.

Kaloe soeda begitoe, barang pasti kaoe aken
berhasil dalem perkerdjaanmoe dan dapet
menangkep dengen lantas sang koeda. Na,
soedalah, selandjoetnja pada perdjalanan
madjoe - ka depan, biarlah kaoe ‘bisa men-
djaga-djaga diri sendiri dengen bztoel; sampe
ketemoe poelal”’ . it

Seabisnja oetjapken ini perkatain, dewa
kita poen sigra mengilang poela dari sitoe
dengen zonder meninggalken bzkas - bekas
soeatoe poen; samentara Peng Kwi berbareng
tersedar dari impiannja dan laloe bangoen
berbangkit, doedoek dengen roepa bingoeng
terlongong-longong di atas tiker, Biarpoen
bermoela ja merasaken sanget heran dan

bimbang atas djalannja impian, tapi sesaat
kemoedian, ia poen mengarti terang oedjoed-
nja semoea hal, berbareng mengetahoei djoe-
ga segala apa jang mendjadi kehendakannja
Toehan, adalah terlebi siang soeda ditak-
dirken dan ditentoeken, dengen tiada sekali-
kali bisa diroba maski dengen kodrat begi-
mana djoega. '

Selandjoetnja, Peng Kwi tinggal memikirin
ini kedjadian dengen tiada abisnja, sampe
terang tana ia tiada perna bisa terpoetoes
poela, tiada bisa meremin lagi matanja.

Begitoe lekas sorot matahari moelai me-

nemboesin sang tenda, Peng Kwi lantas
berdiri dan bersama Ma Toa serta Kang Haij,
laloe pergi mengoeroesin kewadjibannja, jalah
bantoe menjediaken ransoem pagi boeat
sekalian soldadee-soldadoe. :
- Kemoedian dengen sendirian laloe ia da-
teng ka dalem pasanggrahan besar, boeat
: djoempaken kedoea Goan Swe; di mana -
 djoestroe Souw Liong dan Gwi Houw ada
- lagi doedoek bitjaraken itoe kedjadian langka
jang tertampak di hari kemarennja, dengen
tiada bisa lantas mengambil tindakan apa-
apa. : '

Di lamping goenoeng, beroentoeng dapet menaloe-
kin koeda sakti. Di lio roesak, berpamitan
pada istri membikin kepiran waktoe.

- Tetekala soeda berada di itoe pasanggra-
han besar, Peng Kwi tiada brani mascek
teroes setjara gegaba, hanja tinggal berdiri
menoenggoe sadja di deket pintoe. '

Hal ini kombali menerbitken ked}engke-
lannja Gwi Hcouw, jang dengen tiadasabaran
lagi, ia lantas ocendjoekin ketengikannja,
sambil menjentak dengen ketoes, katanja:

»He, kaoe toch tjoema satoe Hwe Thauw
Koen, perloe apa moesti dateng ka ini
tempat ?”’ '

»Kaloe tiada ada keperloean hamba tentce
tiada brani sembarangan mascek di sini,’
djawab Peng Kwi sembari madjoe membri :
hormat, ,melaenken lantaran ada oeroesan
penting sekali, maka hamba perloe dateng
mengadep Dji Wie Goan Swe, oentoek me-
njampeken seroepa warta,”’ ‘

»Na, tjobalah tjeritaken warta apa jang
kaoe bawa itoe?” tanja Souw Liong dengen
soeara lebi sabar. : .

»Adapoen Goan Swe jang mengepalaken
pasoekan besar, jalah hendak madjoe mem-

basmi negri See Liang,”’ berkata Peng Kwi.
.tapi kemaren mendadak sceda berterbangan
pasit-pasir dan berhamboeran batoe - batce
di depan ini, berikoet poela terdengernja
soeara perledakan jang keras sekali, hamba
pikir di sitoe pasti ada moentjoel sematjem
siloeman atawa setan-iblis jang hendak meng-
ganggoe atawa merintangin madjoenja pa-
soekan besar. Maka itoe, apabila Goan Swe
moefakat, hamba soeka lantas madjoe ka sana
boeat Jakoeken penangkepan atas segala si-
loeman apa sadja.”

. Toetoep batjotmoe, ach!’ membentak
poela Gwi Houw, .,beratoes:ratoes banjaknja.
panglima kita di ini pasanggrahan, tapitiada
ada satoe djoega jang brani madjoeken diri
boeat menanggoeng ini kewadjiban. Samen-
tara kaoe, satoe Hwe Thauw Koen, ada
‘poenja kebisaan apakah, begitoe brani oen-
djoekin kesombongan dan berlaga besar di
" hadepankoe 7" |

Aken tetapi, Souw L'ong dengen tiada
perdoeliken otjehannja itoe Tang-moei, soeda
lantas samboeng blt)ara dan membilang
katanja: e

»Ja, kaloe sadja kaoe sendiri memang soe-
ka pergi, Poen Swe tentce tiada dapet ale-
san boeat menjega, apalagi ini poen ada

keperloean  bagi orang banjak ; tjoemalah
sebelonnja landjoetken itoe niatan, kaoe ha-
roes pikir mateng lebi doeloe, apakah soeng-
goe kaoe ada poenja kemampoean boeat
berhadepan dengen segala siloeman ? Sebab
kaloe tiada, djangan - djangan kaoe nanti
djadi mengantarken d]lwa dengen perc)oema
sad,a ~ ~
,,Oh, inilah Goan Swe boleh traoesa koe—
atir,” katanja Peng Kwi dengen gaga, ,kaloe
hamba sampe terbinasa oleh siloeman, hamba
tentoe tiada aken seselin pada siapa djoega.”
,Aken tetapi,* menanja poela Souw Liong,
,.Jkaoe perloe dengen brapa banjak orang
boeat sama-sama pergi ka sana, oentoek
membantoe padamoe menangkep itoe siloe-
man 7" e : A
.Itoelah txada perloe dengen banjak orang,”
menjaoet Peng Kwi, ,,hanja tjoekoep dengen
itoe doea kawan jang sama-sama dateng
dengen hamba, nanti mengikcet pergi boeat
bri bantoean djikaloe perloe.* :
,,Ach, ini toch ada perkerdjaan jang ter-
laloe gegaba dan amat berbahaja,* kata Souw
Liong lebi djaoe, ,sesoeatoe gerakan dalem
pascekan, orang koedoe beriakoe"atiaaci.se-
belonnja goenaken itoe tindakan.”
Sebaliknja Gwi Houw itoe kcet:ka, lantas



— 127 —

mengandjoerin katanja :

.Betoel | Djikaloe kaoe sendiri jang me-
mangnja soeda mengambil poetoesanhendak
pergi, sebegimana baroesan kaoe menerang-
xen, mati-idoep boekan mendjadi Peen Swe
ampoenja tanggoengan, benerkah begitoe ?
Atawa bia kaoe brani menetepken, na, kaoe
boleh pergi I | |

Peng Kwi memanggoetin kepalanja, aken
kemoedian dengen membawa itoe titah, laloe
'a berdjalan keloear dari pasanggrahan ter-
seboet, langsceng lebi doeloe dateng ka
pasanggrahan pranti memasak, tjari pada Ma
- Toa dan Kang Haij, menjeritaken halnja
hendak menangkep siloeman, serta minta
aken iaorang sozka ikoet pergi bersama-sama.

Ma Toa dan Kang Haij soeka mengikoet
dengen seneng Hati, samentara Peng Kwi
adalah tiada loepa membekel iapoenja Peng
Sie laloe bersama - sama berdjalan keloear
pintoe pasanggrahan, dengen di badannja
masing-masing membawa pana dan gendewa
selengkepnja berikoet djoega sendjata perang,
’langsoeng berdjalan menoedjoe ka depan itoe..
~ Koetika ampir sampe di lamping goenoeng
terseboet, tiba - tiba keliatan angin santer
moelai meénghemboes sekeras-kerasnja, batoe
dan pasir-pasir berhamboeran kalang-kaboet,

sampepoen sekean poehoen - pochoen jang
toea beroentoen - roentoen djato ambroek,
sehingga membikin orang jang mendeketin
traoeroeng moesti merasa serem dan gentar.

Tetapi Peng Kwi diam diam djadi berpi-
kir di dalem hatinja, bahoea sesoeda ia me-
nerima pengoendjoekan dari sang goeroe
boeat dateng kemari, nistjajalah ia boleh tra-
oesa takoet aken sampe menampak bahaja
~apa-apa. Dari itoe, dengen hati tetep dan
tabah, dengen diikoetin oleh kedoea kon-
tjonja jang djoega ternjata bernjali tjoekoep
besar, marika landjoetken teroes perdjalan-
annja. o |

Waktoe soeda berdjalan lagi ada sekira
setenga paal lebi, ijaorang sekarang telah
masoek ‘di antara pedaleman goenoceng, di
tenga tenganja samak - beloekar jang berba-
haja. Dan selagi hendak berdjalan madjoe,
tiba-tiba di seblah depan keliatan mendadak
melompat keloear saekor matjan kombang
jang amat besar, menggereng-gereng mem-
bentang moeloetnja jang lebar, sedeng kaki
depan menjakar - njakar dengen koekoenja
jang pandjang, langsoeng madjoe memboe-
roe ka depan, seolah - olah hendak mener-
kem korbannja. |

Meliat begini glagatnja, Peng Kwi bertiga

alangkah terkedjoetnja, sampe seaken - aken
merasaken arwahnja melajang dan semangat-
nja terbang. Achirnja boeroe boeroe iaorang
laloe bersama-sama mengambil gendewa dan
pasang anak pananja, lantas melepasken me-
noedjoe ka arah binatang boeas itoe, ber-
_roentoen-roentoen sampe brapa pana, hing-
ga keliatannja ada toeroen sebagi oedjan.

Aken tetapi sang matjan sama sekali tiada
perna oendjoekin roepa takoet, malahan se-
mingkin madjoe dengen galak dan keren
sekali, teroes meneroes merangsek ka djoe-
roesannja Peng Kwi bertga.

Itoe koetika, keliatanlah seperti terdjadi
soeatoe pertempoeran jang teramat heibat,
antara tiga orang dan saekor matjan sampe
sekoetika lamanja. Binatang mana, maskipoen
perna mendapetken bebrapa loeka kerna ke-
langgar anak pana, tapi toch ia tinggal se-
perti biasa seolah - olah tiada ada itoe ke-
djadian; inilah membikin Peng Kwi berbalik
mendjadi ketakoetan boekan maen. Ia merasa
serba salah, sebab moesti hadepin itoe ke-
adaan, datengnja gampang sebaliknja maoe

poelang adalah teramat soeker, maka ia tiada
taoe tjara begimana sekarang ia haroes me-
ngambil tindakan. ,

- Dalem begitoe, sekoenjoeng-koenjoeng ia

dapet inget aken itoe kitab Peng Sie jang
dihadiaken oleh Lie Todjin, jang sewaktoe
menerimakennja ada membri .pesenan, ba-
hoea djikaloe si moerid djoestroe hadepin
bahaja mengantjem, boleh boeka sadja kitab
terseboet dan pasti di dalemnja bisa dida-
petken pengoendjoekan boeat ia blsa ter-
loles dari bahaja apa sadja.
- Maka sekarang, selagi hadepin ini kesoe-
keran, apa salahnja ia tjoba boeka liat Peng
Sie terseboet, kaloe-kaloe di sitoe ada apa-
apa jang bisa membri pertoeloengan pada-
nja; begitoe berpikir, begitoe Peng Kwi
-moendoer brapa tindak dari sitoe, kemoe-
dian lantas kasi keloear kitab itoe seraja
memboeka lembarannja. Bener sekadli, di itoe
lembaran jang tadinja tinggal kosong, saat
mana tertampak moentjoel dengen teges
sekali doea baris toelisan jang berboenji
+Ang Tjhong menoempang idoep di
' antara tana pegoenoengan,
Liat Ma meloeloe toenggoe Tong, Lxe
Oen boeat toenggangan..’
Seablsn]a membatja ini doea baris perka-
taian, Peng Kwi merasa sanget terheran-
heran, tapi ia tiada mengarti begimana moesti
lantas berboeat sekalipoen soeda ada pe-
ngoendjoekan begitoe. Achir-achirnja sesoe-

da terpekoer boeat sesaat, baroelah ia dapet
pikir, bahoea tiada ada goenanja boeat ia
melandjoetken teroes ini matjem pertem-
poeran. ‘ |
~»Ja,” demikian ia berkata seorang diri,
wada lebl baek sekarang dengen tjoema me-
noeroet boenjinja ini doea baris perkatain,
akoe nanti oetjapken di hadepannja sang
binatang, agar dia bisa mendapet denger,
serta kemoedian liat begimana kesoeda-
hannja.”

Setelah berpikir begltoe, Peng Kwi laloe
dengen gaga melompat madjoe poela ka
~depan, seraja dari moeloetnja ia kel@earkeq
soeara keras dan membilang katanja

»Hel Lie Oen ini hari soeda sampe ke-
mari, kaoe djangan teroes-tercesan ocendjoe-
kin kberang adjar serta berlakoe begitoe
~ garangl”’ »

- Baroe sadja ini perkataan abis dioot;apken,
bener sekali keliatan itoe bmatang sekoe-
njoeng - kcenjoeng djatoken badannja dan
bergoeling-goeling bebrapa kali di atastana,
aken kemoedian melompat bangoen poela,
tetapi dengen roepa jang dalem sekedjapan
“sadja telah beroba mendjadi saekor koeda
“Ang Tjhong Liat Ma jang tinggi-besar serta
keliatannja amat angker.

Koeda mana, dengen menggoleng-goleng
kepala dan menggojang- gojang 'boentoetnja
telah mendatengin ka hadepan Peng Kwi,
sembari memanggoetin kepalanja sampe tiga
kali, akenkemoedian tinggal berdiri menceng-
goe di samping, mirip seperti saekor koeda
toenggangan jang terpelihara lama. ,

Meliat begini, Ma Toa dan Kang Haij dja-
di ketawa berkakakan begitoe santer saking
goembiranja.

»Ja,” berkata Peng Kwikemoedian, ,kaoe
berdoea tentcenja belon mengetahoei. Bahoea
tadi malem goercekoe telah dateng membri
impian padakoe, soepaja akoe boleh minta
idzinnja Goan Swe boeat dateng kemari,
menaloekin ini saekor koeda Ang Tjhong
fiiat Ma. Begitoe djoeya kitab Peng Sie jang
akoe selaloe membekel, adalah djcega se-
roepa wasiat jang ditoeroenin oleh goeroe-
koe. Na, sekarang kitaorang tiada perloe
berlambat lagi di sini, marilah lekas balik

poelang ka pasanggrahan oentoek mengoen-

djoekin ini djasa besar di hadepannja kedoea
Goan Swe."

Abis berkata begitoe, Peng Kwi lantas
simpen kombali iapoenja gendewa pana dan
- sendjata perang, laloe berdjalan lebi doelce

 di seblah depan dan Ang Tjhong Liat Ma

mengikoet dari blakangnja zonder ditoentoen
poela, samentara Ma Toa dan Kang Haij
ada mengiringin serta memboentoetin di bla-
kang koeda. ,

Demikianlah, keliatan itoe tiga orang ber-
sama satoe koeda, melaloei poela lamping
goenoeng langsoeng menoedjoe ka pasang-
grahan besar dan apabila marika sampe di
deran pintoe pasanggrahan, soldadoe - sol-
dadoe jang berada di sitoe meliat begini,
rata - rata djadi merasa amat kagoem dan
terheran - heran oleh adanja itoe kedjadian
 jang amat langka. A ,

- Samentara Peng Kwi itoe tempo laloe pe-~,
sen Ma Toa dan Kang Haij menoenggoe
doeloe di loear pasanggrahan bersama koe-
danja, sedeng ia sendiri lantas madjoe ma-
soek ka dalem pasanggrahan, mengadep pada
Scuw Liong dan Gwi Houw, sembari me-
rapport katanja:

,Dji Wie Goan Swe jang terhormat, ham-
ba menerima titah pergi menjelidikin di de-
pan itoe, kiranja itoelah ada saekor matjan
kombang jang lagi mengamoek kalang-kaboer,
sampe menerbitken kegemperan begitoe hei-
bat. Tetapi, sesoeda terdjadi pergoeletan
seroe antara hamba bertiga dengen binatang
terseboet, tiada njana mendadak dia lantas



meroepaken saekor koeda Ang Tjhong Liat
Ma jang amat angker dan sekarang telah
dibawa mencenggoe di depan pasanggrahan,
moehoen Goan Swe ampoenja- preksa dan
pertimbangan.”

»Oh, tiada kira kaoe ada mempoenjai ke-
bisaan begitoe langka,” kata Gwi Houw,
,marilah tjoba bawa dateng itoe koeda ke-
mari, agar Poen Swe bisa menjaksiken sen-
diri.” j

Peng Kwi menoeroet itoe prenta dan lan-
tas berdjalan keloear aken sebentar balik
kombali dengen membawa dateng koeda
. terseboet.” : |

Souw Liong dan Gwi Houw jang ber-
doedoek di atas itoe, koetika baroe sadja
menampak ini saekor koeda, pada djadi amat
terprandjat, oleh kerna seoemoer idoepnja
‘marika merasa belon perna meliat koeda jang
begini matjemnja. _

,,Ha 1 membilang Gwi Houw, ,,ini saekor
koeda bener sekali ada sanget tinggi-besar,
serta gaga dan angker sekali. Tiadalah heran,
~ kaloe dia bisa menerbitken angin riboet dan
soeara perledakan jang amat keras, sampe
merintangin kitapoenja perdjalanan madjoe.
Sekarang, sesoedanja kaoce bisa menaloekin
‘padanja, bolehlah kaoe ambil dan pake se-

bagi toengganganmoe '’ _

,Ja, ini saekor koeda memang pantes di-
kasi persen padanja,’ menjamboeng Souw
Liong, ,tapi samentara itce, kitapoenja pa-
soekan besar jang terdiri dari ratoesan-riboe
balatentara, tjoema lantaran gara-garanja ini
satoe koeda, djadi terhalang kitapoenja per-
djalanan madjoe, oentoeng ada Peng Kwi
jang sanggoep menalcekin padanja, maka
kita sekalian bisa terloepoet dari ini kesoe-
keran, inilah menocendjoekin njata, begimana
tinggi adanja diapoenja kebisain. Dari itoe,
boekan sadja dia haroes dipersenin itoe koe-
da, tapi djoega akoe merasa ada pantes se-
kali, kapan dia lantas diangkat mendjadi Sian
Hong, soepaja djikaloe bzrhadepan dengen
fihak See Liang, dia tentoe bisa madjoe
paling moeka dan hantem moesoe dengen
diapoenja kebisain jang tinggi itoe, hingga
ada harepan Kkitapoenja pasoekan nantilekas
beroleh kemenangan dan balik poelang lebi
siang.* . - -

.Bagoes! Bagoes!” sacet Gwi Houw
dengen ketawa seneng, ;,Tiang Heng am-
poenja pertimbangan ini kali ada djitoe be-
toel dan akoe tiada aken membanta poela 1

Sekoetika itoe djoega, Peng Kwi lantas
menerima iapoenja keangkatan, atawa sesoe-

nja mengoetjapken trima kasi, lantas ia balik
keloear menoetoerken ini hal pada Ma Toa
dan Kang Haij; siapa tentoe sadja merasa
amat girang dan ’sama-sama'mengatoerken
slamet. Begitoe djoega sekalian' soldadoe-
soldadoe tempo mendapet taoe ini hal, rata-
rata poen pada oendjoekin kegoembirahan-
nja serta merasa poeas dengen itoe poetoe-
san, oleh kerna mengetahoei Peng Kwi me-
mangnja ada berdjasa besar soeda bisa me-
naloekin koeda jang sakti danlinjapken soe-
atoe bahaja jang merintangin perdjalanan
madjoe. :

Samentara itoe, sesoedanja Peng Kwi bisa
mend;abat pangkar Sian Hong, dalem hati-
p]a ada berpikir: ‘

., Ja, akoepoenja- kemad)oean sekarang soe-
‘da mendjoeroes ka djalanan jang loeroes,
blakang hari dengen memboeat lebi banjak
pahala, pastilah kedoedoekankce bakal se-
nantiasa bertamba - tamba tinggl. Dan seka-
rang, sesoedanja tiada ada rintangan pcela
di depin djalan, boleh djadi dalem satoe-
doea hari ini, pasoekan beaar pasti aken
lantas brangkat djalan. Dari itoe, pada se-
belonnja meninggalken ini tempat, baeklah
lebi doeloe akoe balik ka lio, oentoek mem-
bri slamet - tinggal pada istrikoe, sekalian

iapet mengandjoerin boeat dia selama-lama-
nja maoe tinggal tetep bersetia, serta pegang
-eqgoe kesoetjian dirinja biarpoen moesti ha-
depin keadaan begimana d)oega.

Begitoe soeda menetepken ini pikiran,
diam-diam Peng Kwi lalce tjeritaken mak-
soednja ini pada Ma Toa dan Kang Haij,
sken kemoedian dengen menoenggang ia-
poenja Ang Tjhong Liat Ma, sigra djoega
dengen dzlamken keras ia dacqu ka itoe lio
roesak. : :

Apablia sampe, lantas ia lompat toercen
dari atas koedanja. Ia dapet liat pintoe lio
tertoetoep begitoe rapet, laloe dengen goe-
naken tangannja ia mengetok sang pintoe
bebrapa kali. ”

Sam Siotjia di dalem mendenger soceara
ketokan pintoe, tiada lantas maoe memboe-
kain, hanja lebi doeloe ia menanja terang
siapa orangnja, atawa sesoeda mengenalin
betoel soeara orang di loear, baroelah
maoe boekain pintoe lio:

Koetika meliat Peng Kwi ada memake
pakean perang jang mentereng, sedeng ta-
ngan ada menoentoen lagi koeda Liat Ma
jang loear biasa angkernja, Po Tjiam meng-
oendjoekin paras bersri-sri, sembari menanja
dengen kegoembirahan besar:

,,Oh soeamikoe ! Kaoe dateng darl tem-
- pat mana?’ | '

,,Taenggoe sebentar, istrikoe7 kata Peng
Kwi, ,di loear pintoe ini boekan tempatnja
kitaorang bzromong - omong, biarlah sampe
di dalem, nanti akoe boleh toetoerken se-
moeanja hal padamoe.” ‘

Berbareng dengen oetjapken ini perkataan,
Peng Kwi laloe iket baek iapoenja toeng-
‘gangan di moeka pintoe lio, kemoedian ke-
doea soeami - istri itoe dengen saling ber-
gandengan tangan lantas berdjalan masoek.

Di mana, Sam Siotjia lebi doeloe soeda
tozangin setjangkir aer mateng boeat ganti-
nja thee dan laloe soegoeken di hadepannja
sang soeami, siapa telah trima itoe sembari
minoem kering, laloe kemoedian menijerita-
ken satoe-persatoe tentang halnja ia moelai
masoek soldadoe, sampe pada menaloekin
Liat Ma dan perolehken pahala dengen di-
briken ancegrahan sebagi Sian Hong.

.}a, soeamikoe, selandjoetnja perdjalanan
ka depan di antara riboean paal, moega-
moegahan kace tiada aken koerang soeatoe
apa,” demikian mengoetjapnja itoe istrijang
berboedi, ,begitoe djoega dalem seratoes
kali berperang, moedah-moedahan seratoes
kali poela kaoe beroleh kemenangan. Aken

tetapi, belon taoe kacepoenja pergi ini kali
oentoek berkerdja goena membela negri,
entah sampe hari kapan baroe bisa balik
poelang ? Hari apa kita, laki-bini, bisa ber-
koempoel lagi ?” |

.Oh, istrikoe ! Tentang ini hal biarlah kaoce
soeka bersabar dan bisa tegoeken hatil’ ka-
tanja Peng Kwi, ,sesceatoe lelaki sedjati
berkewadjiban menoemplekin seantero ke-
setiaidn, seantero tenaga oentoek membela
negri dan roema tangga. Samentara segala
kedjadian, adalah menoeroet takdirnja Toehan,
tiada bisa ditentoeken maoepoen dipoetoes-
" ken oleh kepandean manoesia begimana
djoega. Maka kita melaenken boleh berharep
atas brangkatnja akoe ini kali, biarlah sele-
kasnja bisa perolehken kemenangan dan ba- -
lik poelang ka dalem keradjadn. Itoe koetika,
di mana akoe boleh harep mendapet pangkat
tinggi dengen kemoeliaan agoeng, agar soe-
paja tiada sampe mengetjiwaken kaoepoenija
pengharepan, tiada membikin sia-sia kaoe-
poenja ketjintain, serta djoega dapet me-
lampiasken kace dan akoe ampoenja panasa-
ran hati jang tersimpen sampe sekarang ini.’’

Apabila mendenger boedjoekan dan hi-
boerannja sang soeami begini roepa, Sam
Siotjia merasa amat tetharce; dengen tiada

terdoega aermatanja djato berlinang linang,
membasaken kedoea pipinja jang aloes, sem-
bari kemoedian berkata dengen soeara pe-
lahan : i

»]Ja, apa jang terkandoeng dan apa jang
terasa dalem hati-kalboekoe, melaenken kaoe
sadja, soeamikoe, jang bisa mengetahoei!
‘Dengen mengandel dan menoeroetin akoe-
poenja kekerasan serta kesetiain hati, akoe
menentang dengen getas 2jahkoe pcenja ke-
maoean, jaitoe tiga kali saling menepok te-
lapakan tangan, akoe meninggalken roema
tanggakoe dengen mendendem hati pana-
saran. Akoe ridlah mati kelaparan di dalem
ini lio, asal sadja bisa membela serta mem-
pertahanken akoepoenja nama kesoetjian. Oh,
soeamikoe, mengharep sanget kaoepoenja
pergi ini, sewaktoe memperolehken sebegi-
~ mana maksoed jang diharep, atawa bisa me-
nempoeh pada tangga kemadjoean, djanganlah
sekali-kali kaoe sampe meloepaken itce pri-
ketjintaan soeami-istri.’

,,Oh,* kata Peng Kwi, ,,d;xkaloe ked)adaan
begini sampe tertampak, njatalah itoe boekan
ada perboeatannja satoe lelaki sedjati. Satoe
kali sang poko telah berakar, selama-lamanja
‘tentoe aken tinggal lengket di hati zonder
bisa tertjabeet poela. Tjoemalah jang haroes

diboeat koeatir sekarang ini, adalah itoe ke-
doea Goan Swe dalem pasoekan kita, adalah
kaoepoenja kedoea Tjihoe, Souw Liong dan
Gwi Houw. Adapoen itoe Gwi Houw, ter-
njata ada seorang jang bermata tapi tiada
poenja manik, tiada bisa memperbedaken an-
tara orang pinter dan goblok, ketjoeali sa-
ben-saben soeka mengoendjoek perboeatan
jang seolah-olah memoesoei dirikoe; akoe
koeatir, blakang hari traloepoet dia bakal
perliatken napsoe jang djahat atawa tjoba
mengeniaja padakoe. Tetapi sebaliknja masi
centoeng Souw Liong ada berhati lebi djoe-
djoer dan lebi adil, mempoenjai pertimbangan
jany betoel." ,

»Kaloe begitoe, berkata lagi Sam Sietjia,
,marika berdoea mempoenjai pendapetan
jang saling bertentangan, satoe baek sedeng
janig laennja djahat, itoelah pasti tiada bakal
mendjadiken halangan terlaloe besar. Gwi
Houw, orang jang berhati kedji dan djahat,
kaoe toch melaenken koedoe sedikit berati-
ati atawa mendjaga-djaga sadja dalem sega-
lanja bila terhadep padanja; dengen begitoe,
bolehlah tracesa koeatir bisa sampe terpe-
daja olehnja.” :

Selandjoetnja, kedoea soeami-istriini tiada
brenti - brentinja saling mengobrol tentang

sekean banjak soeal jang berhoebceng de-
ngen pengrasaan meresep dan saling me-
njinta satoe sama laen, tentoe sadja itoe
koetika pada kedoea matanja ini sepasang
orang moeda keliatan mengalir terces itoe
aer - kesedihan, dibarengin poela dengen ta-
ngisan sengak-sengoek jang memiloeken hati,
sampe achir-achirnja saling berpeloekan de-
ngen keadain begitoe mengeresken, seaken-
aken orang merasa amat berat berpisaan
serta tiada tega bertjere.

Sesoenggoenja djoega, pengrasaan sedih
dan pait - getir jang menimpa paling heibat
atas senoebarinja manoesia idoep, adalah
tiada bisa laen dampada bertjere 1doep atawa
berpisa mati. ‘ i

Tentang halnja ini soeami-istri jang sedeng
bertangis - tangisan di itoe lio, biarlah kita
tinggalin doeloe, aken balik liat keadaan di
pasanggrahan besar.

Tatkala itoe, sesoedanja Peng Kwi bisa
taloekin itce Ang Tjhong Liat Ma, dalem
sekedjapan sadja segala keadaan telah balik
sebegimana biasanfa, tjoeatja oedara amat
besar, angin_poen tenang, maka Souw Liong
dan Goei Houw sigra djoega mengeloearken
prenta soepaja semoea panglima - panglima
ketjil-besar lantas siapken antero pasoekan-

nja, oentoek dipreksa dan ditjotjokin nama-
nja masing-masing, soepaja besok pagi boleh
lantas rombak pasanggrahan boeat brangkat
madjoe. , ;

~ Sekalian panglima-panglima setelah mene-
rima ini prenta, sigra djoega soeda memba-
wa soldadoe-soldadoenja masing-masing da-
teng berhimpoen di depan pasanggrahan
bezsar, boeat menoenggoe Goan Swe menja-
tet namania.

Koetika mana, Souw Liong dan Goei Houw
bersama- sama berdiri di atas panggoeng Tjiang
Taij, dengen tangan memegang boekoe tja-
tetan nama-namanja Semoea orang jang toe-
roet pada itoe pasoekan dan moelai menja-
tet dengzn panggilin namanja masing-masing,
sedeng koetika semoeanja soeda berdjalan
beres, kenjatain melaenken Sian Hong, Sie
Peng Kwi, jang tiada tertampak oendjoekin
dirinja, kendati sang tempo soeda keliwatan.

Dengen roepa kegoesaran, Gwi Houw
agaknja hendak melakoeken pemereksaan
bengis atas ini hal, tetapi Souw Liong de-
ngen sabar kombali memboedjoek katanja :

.Hian Te, biarlah djangan terlaloe keboce-
roe napsoe! Boleh djadi lantaran satoe ke-
serloean jang begitoe memaksa, membikin
dia djadi tiada sempet dateng berhadlir di

 tempo jang betoel. Sekentar Iagi pasti dia
soeda dateng.” /
 Gwi Houw poen menoeroet sadja itoe
omongan, demikian orang djadi mencenggoe
sampe pada temponja penjatetan kadoea,
tapi biarpoen itoz tempo kombali soeda li-
wat, toch Peng Kwi masi djoega belon ke-
liatan mata-idoengnja, hingga inilah mem-
bikin Gwi Houw jang brangasan ampir tiada
bisa bersabar poela, atawa ia lantas hendak
mengeloearken titah boeat sigra mencngkeg
pada Peng Kwi. ' ,
Aken tetapi, baek djoega Souw Liong
kombali sempet menjega, serta membikin
sabar orang poenja hati dengen membri
inget, katanja: .
,Kaoce dan akoe sesoedanja mend)ad: Goan

Swe, seharoesnja bisa berlakoe lebi banjak

sabar, lebi pemoerah terhadep sesoeatoe
panglima dan soldadoe, baroelah tiada sam-
pe mendjadi Ketjiwa kedoedoekan kita.
Akoe kira, boleh djadi dia itoe soeda pergi
ka gedongnja Siang Hoe, boeat berpamitan
dengen Gak Hoe.” | |
Mendenger Souw Liong ampoenja perka-
taan, apabolehboeat Gwi Houw kepaksa
sabarken hatinja aken menoenggoe poela
sampe dateng temponja penjatetan katiga.

Begitoelah, sesoeda berselang sekoetika,
kedoea Goan Swe itoe kombali telah naek
ka atas panggoeng panglima, tapi ini kali
djoega lagi lagi orang tiada dapet menjatet
namanja Sian Hong, Sie Peng Kwi.

Sekoetika itoe Gwi Houw betoel - ‘betoel
mendjadi sanget morka, dengen senglt ia

tjomelin Souw Liong.

,Hm 1’ menggroetoe ia dengen roepa be-
gitoe ketjoet, ,,kaoe bilang lantaran satoe
keperloean memaksa, telah menjebabken Sie
Peng Kwi moesti dateng sedikit laat. Sedeng
sekarang kendati soeda tzroelang sampe tiga
kali penjatetan, en toch dia masi sadja tiada
keliatan moentjoel, maka menceroet oendang-
oendang balatentara, dia wadjib dipanggal ba-
tang lehernja. Begimana, Tiang Heng, apakah
kace masi ada poenja alesan poela boeat bikin

pembelahan teroes- tercasan oentoek dirinja?”

Koetika mendapet ini penegoran jang be-
roepa sebagi dampratan, Souw Liong men-
djadi tinggal boengkem dengen tiada dapet
menge!oearken barang sepata perkataan.

Dalem begitoe, sekoenjoeng - koenjoeng
orang menampak Peng Kwi dengen me-
noenggang koeda Ang Tjhong Liat Ma, ada
mendatengin- sebagi terbang pesatnja, serta
dengen roepa terboeroe - boeroe langsoeng






bini. Ach, teung sckali inl semoea melocloe
ada kacepoenja obrolan kmg otjean tiada

| keroean djoengroengannja.”
- «Harep Goan Swe tiada kesoesoe mara,

membilang Peng Kwi. .dan ketahoeilah Boat
Tiang ampoenja bini jalah ada Ong Po
o Tiam. poetri katga dari Ong Sin Stang.”




VIL
Di bawah perlakoean kedjem, Sie Peng Kwi
menanggoeng siksadn ferpoekoel. Di waktoe
kegoegoepan, spion jang fertawan .
memboeka resia.

Arkian Gwi Houw di atas panggoeng
Tjiang Taij, mendenger Pengy Kwi madjoe-
ken pengakoean, bahoea Ong Sam Siotjia
adalah iapoenja istri, inilah ternjata telah
“menoesoek betoel hatinja itoe Djendral djoe-
- des, seperti api jang berkobar-kobar ditam-
bahin minjak, begitoe djoega iapoenja ke-
morkahan djadi bergolak - golak begitce
heibat, sampe seoepama kata sang ramboet
kepala menjoendoek iapoenja kopiah perang;
berbareng timboellah niatan dengen memin-
djem nama keadilan ia ingin bisa memoeas-
‘ken sang rasa panasaran dari hati sendiri.
Maka itoe, dengen mengoendjoekin roman
jang amat bengis, ia membilang poela :

»Oh, kiranja kaoe ini ada Ong Sin Siang
ampoenja mantoe jang katiga? Bagoes sekalil
Satoe mantoe dari ferdana mantri, boekan
orang sembarangan, sepantesnja moesti lebi
mengarti segala oendang - oendang, maka
kace terlebi-lebi lagi tiada boleh dikasi am-
poen, sebab kenjatain kaoe sengadja pan-

deng enteng kitapoenja oendang - oendang
balatentara. Kaoe sengadja iles -iles wet
pasoekan, dengen maoce 'sendiri meninggal-
ken pasanggrahan dan bikin kepiran tempo-
nja penjatetan nama. Ja, ada apa lagi jang
kaoe hendak madjoeken alesan sebagi pe-
njangkalan 7"

»,Hajo, orang-orang!’ meneroesken poela
Gwi Houw zonder menoenggoe orang sem-
pet membri penjaoetan, - .lekas tangkep dan
iket padanja, bawa keloear pasanggrahan
" boeat lantas hoekoem panggal batang leher-
nja, soepaja boleh mendjadiken tjonto bagi
jang laen-laennja jang kiranja mengandoeng
pikiran soeka mempermaenken wet bala-
tentara. _

Meliat bzgini glagatnja, Souw Liong iebi
doeloe menggoleng ~ golengken kepalanija,
laloe kemoedian boeroe - boeroz berbangkit
 dari tempat doedoeknja, seraja menjega ka-
tanja: :

,Biarlah di bawah golok, tinggalin doe-
loe orang poenja djiwal”

Maka sekean soldadoe-soldadce jang ta-
dinja hendak moelai gerakin tangan, apabila
mendenger ini titah dari Tjhia Goan Swe,
kepaksa djadi oeroengken kombali maksoed-
nja, sembari tinggal berdiri diam, seperti

rang masi hendek menoenggoe titah lebi
djaoe. |

Samentara Souw Liong sesoedanja me-
njega orang lakoeken prentanja sang Goan
Swe kadoea, laloe ia mendeketin moeloe'nja
di koepingnja Gwi Houw, sembari membi-
sikin katan)a |

,Och, Hian Te, akoe harep kaoe maoe
berlakoe lebi sabar dan djanganlah terlaloe
keboeroe napsoe! Ini Sie Peng Kwi memang
djoega sebetoelnja Kiasaij katiga dari Siang
Hoe, atawa ada mendjadi djoega Kkitaorang
poenja Tangmoei. Kaloe sadja ini hari tjoema
lantaran sceatoe oeroesan ketjil, lantas dia
hendak dihoekoem mati, terhadep Sin Siang
kita memang boleh tracesa koeatir, aken te-
tapi Lo Hoedjin dan Sam Siotjia bila me-
ngetahoei ini perkara, tentcelah tiada aken
maoe tinggal diam, sedikitnja marika pasti
mengoetoek dan seselin kita berdoea. Dari
itoe, menoeroet pikirankoe baeklah kita li-
watken itoe hoekoeman mati, hanja ganti
sadja dengen hoekoem rangket oentoek do-
‘sanja, agar dia boleh mendapet pladjaran
boeat di blakang kali tiada brani lagi me-
langgar oendang-oendang pasoekan. Apalagi
kita poen haroes inget, bahoea dia toch be-
lon brapa lama masoek soldadoe, tentoe sa-

dja belon mempoenjai tjoekoep pengartian
tentang wet balatentara, maka ada alesan
boeat dia dibriken kaentengan.”
~ Dasar soeda adatnja orang jang berhati
’ k:akoe;e dan brangasan, lekas mara lekas poela
ilang kemarahannja kapan orang bisa mem-
boedjoek atawa bitjara manis di hadepannja.
Demikian djoega halnja Gwi Houw, koetika
soeda ‘'mendenger Souw Liong ampoenja bi-
tjara manis, iapoenja kemorkahan poen pe-
lahan-pelahan mendjadi koerangan, aken ke-
moedian biarpoen dengen setjara kepaksa ia
- toch menoeroet djoega plklrann;a itoe soe-
dara- lper ‘ w
,,Baek 1 begltoelah ia berkata lagi terha-
dep Peng Kwi, ,,oleh kerna mengindahin
Taij Goan Swe ampoenja permintaan ampcen
oeh_toe’k kaoepoenja diri, macelah djoega
akoe mengoendjoekin kemoerahan hati ; lagi-
nja tertarik itoe alesan jang kace memangnja
belon lama toeroet soldadoe, mendjadi be-
~ lon poenja pengartian baek atas oendang-
oendang dalem pasoekan. Aken tetapi, biar-
poen hoekoeman mati kaoe boleh terbebas,
sebahkn)a hoekoeman idoep tra-nanti bisa
terloepoet sama sekali. Kace moesti men-
djalanken hoekoeman rangket ampatpoeloe
poekoelan, boeat bisa memoeasken serta

menoendoekin hatinja orang banjak!*

Begitoe lekas ini prenta soeda dikeloear-
ken, lantas ada bebrapa orang soldadoe jang
mengoendjoekin kegalakan dan keboeasan
mirip matjan, sceda pada madjoe merangsek
dan geret Peng Kwi bawa ka blakang pa-
sanggrahan, di mana ia dipoekoel heibat me-
noeroet hoekoeman jang didjatoken. |

Samentara Souw Liong itoz koetika ada
merasaken koerang seneng serta tiada tega
di dalem hau, adalah Gwi Houw sebaliknja
merasa seneng sekali dan bergoembira de-
ngen adanja itoe poekoelan, seraja beroce-
lang-oelang menjeboet: ,Bagoes! Bagoes!®

+2Ach!’ membilang Souw Liong dengen
pengrasaan djemoe, ,orang sematjem kaoe
ini, sesoenggoenja haroes dibilang ada ber-
hati dan berdjantoeng kakoe seperti besi dan
batoe, sedikitpoen tiada mempoenjai peng-
rasaan menjajang atawa belas - kesian pada
sesamanja.” | |

Barce sadja Souw Liong abis berkata-kata,
kebetoelan itoe soldadoe-soldadoe jang me-
rangket Peng Kwi sesoeda mendjalanken
beres kewadjibannja, telah bawa kombali

orang jang dihoekoem ka hadepannja sang

Goan Swe boeat memberesken perkerdjaan-
nja. Dan Gwi Houw itoe koetika jang djoes-

ttoe mendapet semprotan dari Souw Liong,
dalem hatinja tracerceng merasa mendong-
kol serta panasaran amat, maka begitoe me-
nampak Peng Kwi, sebagi orang kesetanan
lantas ia membentak poela

» Ladinja kaoz moesti mendapet hcekoeman
mati, kemoedian diroba mendjadi hoekoeman
rangket. Tapi sekarang akoe merasa, kaoe
perloe dihadjar lebi tjoekoep soepaja tiada
kepalang - tanggoeng, jalah wadjib ditamba
lagi dengen ampatpoeloe poekoelan!”
- Alangkah mendongkolnja Souw Liong itoe
koetika secela'h meliat Gwi Houw poenja
perboeatan jang begitoe gila-gilaan. Ia me-
ngoeroet- oeroet dada dan plintirin koemis-
nja, sembari berkata dengen bernapsoe :

,Oh, apakah ini boekan ada perbeeatan
terlaloe gelo? Atawakah kaoe betoel-betoel
~ lagi mabok? Sampe kaoe hendak oendjoekin
tingka-lakoe jang edan zonder memikir ke-
soedahannja. Tida! Tida! Dia tiada boleh
dipoekoel lagil”

~Dia sceda membikin kepiran tempo pe-
njatetan sampe tiga kali, maka djoega akoe
wadjib merangket tiga kali padanj al” Demi-
kian berkata Gwi Houw dengen seroehan
keras: ,Begitoe, baroelah boleh diartiken
poetoesan jang seadil-adilnja dan Tiang Heng

perloe apa djadi peroet panas, serta hendak
membela mati-matian padanja.”

Souw Liong berkeras djoega hendak mem-
pertahanken iapoenja oedjoed, begitoelah ia
soeda bertindak madjoe ka depan, dateng
memegat dan menarik pada Peng Kwi, tiada
hendsk mengasi kesempetan aken itoe sol-
dadoe soldadoe bisa toeroenin tangan; tetapi
- tiada -njana Gwi Houw djoega toeroet ma-
djoe keloear, menarik orang poenja oedjoeng
badjoe dengen keras dan mendadak-sontak,
hingga Souw Liong jang tiada mendoega
adanja itoe kedjadian, tentoe sadja tiada
bersedia; begitoe disontak, berbareng ia
djato roeboe di tana dengen terkoenjoeng-
koenjoeng. _ -

Achirnja Sie Peng Kwi kombali mendjadi
korban oleh kemorkahannja Gwi Houw, ata-
wa soeda dipoekoel lagi ampatpoeloe kali
rangketan. Apabolehboeat ia kepaksa manda
trima poekoelan itoe dengen tiada melahir-
-~ ken perkataan apa - apa, melaenken kemoe-
dian dateng mengadep kombali di hadepan-
nja sang Goan Swe sembari mengoetjapken
trima kasi boeat itoe keringanan hoekoeman.

»Dan,” menanja Gwi Houw dengen laga
jang amat mendjemoeken, ,adakah sekarang
kaoe soeda mendoesin atas kedosainmoe,

serta merasa poeas dengen ini hoekoeman?”

»Betoel, Goan Swe !’ menjaocet Peng Kwi
dengen setjara kepaksa, ,Boat Tjiang soeda
merasa tjoekoep segalanja.”

»Ja, laen kali kaoe haroes djangan ber-
boeat begitoe lagi.” Kata poela Gwi Houw
sebagi penoetoep: ,Na, soeda, bolehlah lan-
tas moendoer darl sini.””

Dengen menanggceng kesakitan, badan
lesoe dan moeka tiada bertjahaja, Peng Kwi
poen lantas moendoer dari sitoe, langsoeng
menoedjoe ka loear pasanggrahan boeat ba-
lik ka tendanja sendiri. Di mana, tentoe sa-
dja ia menoetoerken hal ini satoe - persatoe
pada Ma Toa dan Kang Haij, jang toeroet
merasa sakit hati serta getoen pada Gwi
- Houw jang tiada mengenal kesian itoe.

Samentara di sini, ketiga orang ini saling
beroendingan ini hal dengen pengrasaan
menjesel serta mengelah napas pandjang-
pendek; adalah di laen fihak, Souw Liong
dan Gwi Houw telah bermoefakatan lebi
djaoe prihal hendak brangkat madjoce.

Kapan ini pembitjaraan soeda mateng,
orang laloz keloearken prenta soepaja antero
pasoekan rata-rata boleh bersiap boeat brang-
kat besok hari. '

Semaleman soeda berlaloe dengen tiada

ada kedjadian penting jang perloe ditoe-
toetken. |
Besok harinja, samentara hari masi fadjar,
antero pasoekan ampoenja panglima bersama
~ balatentaranja soeda pada bersiap szbegi-
mana moestinja atawa itoe tempo seabisnja
makan pagi, segala apa poen soeda rampoeng,
antero pasanggrahan telah dibongkar.
Begitoelah kemoedian, dengen satoe kali
soeara perledakan bom jang santer, semoea
pascekan itoe keliatan moelai bergerak de-
ngen keadaan amat angker dan bersemangat;
soeara tamboer kedengeran gemoerceh se-
kali, bendera-bendera jang berkiber-kiber
laksana hendak menoetoepin matahari, se-
deng kaki koeda jang mendengerken soeara
keras tiada brentinja, saben-saben menge-
boelken deboe-deboe sepandjang djalan jang
diliwatin, ' | |
Paling menarik dan paling bersemangat
keliatannja di antara itoe pasoekan-pasoekan,
haroes diakoeh adalah pasoekan paling de-
pan, jang dipimpin oleh Sian Hong, Sie
Peng Kwi dan terbantoe oleh Ma Toa ber-
sama Kang Haij jang berscenggoe-soenggoe
hati, menilik sesoeatoe soldadoe di bawah
prentanja, sampe barisannja selaloe teratoer
rapi, semoea orang mengenal aken kewadji-



~ bannja, dengen tiada sedikitpoen brani ocen-
djoek tingka oegal- oegalan.

Tetapi, boeat perdjalanannja ini pasoekan
besar jang lagi madjoe menoedjoe ka Giok
Boen Koan, oleh kerna di tenga djalan tiada
perna menampak kedjadian jang loear biasa
dan jang perloe moesti dikoentitin teroes,
maka biarlah boeat samentara kita boleh
tinggalken doeloe, aken balik meliat keada-
an di kota radja.

Terseboet dalem gedong Siang Hoe, Tan
Sie Heedjin lantaran iapoenja poetri jang
katiga, dengen kekerasan hati jang begitoe
tegoe, memegang betoel iapoenja kesoe-
tjian diri, ridlah menika pada Sie Peng Kwi
jang hina-dina, zonder koeatir kaloe nanti
bisa idoep melarat. Membikin djoega dalem
hatinja ini iboe jang menjinta senantiasa ti-
ada merasa seneny, pagi-sore selaloe me-
mikirin pengidoerannja sang poetri jang
tentoenja amat sengsara. Dari itoe, oenteek
menglipoerken hatinja, saben-saben ia ten-
toe prenta orang-orangnja jang boleh diper-
tjaja, teroetama itoe si toekang kebon jang
toea, dengen diam-diam — di loear taoenija
sang soeami — dateng ka itoe lio roesak di
loear kota, boeat tilikin serta menjoembangin
beras dan oewang blandja pada Sam Siotjia.

Aken tetapi, semandjek Peng Kwi dipoe-
koel setenga mati oleh itoe ajah kedjem, Po
Tjiam tiada lagi soedi menerima segala soem-
bangan, segala pembrian jang berasal dari
gedong Siang Hoe, sekalipoen pembriannja
sang iboe sendiri, ia telah tolak sama sekali
dengen tiada mace trima barang sepeser
boeta, maoepoen barang seboetir beras.

Blakangan, sesoeda Peng Kwi paling pe-
ngabisan dateng ka itoe lio boeat membri
slamet tinggal padanja, setiap hari ini Siotjia
jang setia melaenken dateng sadja di depan
atawa blakang dan terkadang di kanan atawa
di kirinja itoe lio, boeat mengambil dan me-
metik sajoer-sajoeran, apa sadja jang kena
dimakan, laloe dimasak hanja dengen aer,
oentoek iapoenja pengisi peroet seked_a‘r me-
nahan lapar pagi dan sore.

Di satoe hari, Tan Sie Hoedjin kombali
soeda prenta satoe orangnja dateng ka itoe
lio boeat menganterin sedikit oewang dan
satoe kantong beras,

Waktoe soeda berhadepan dengen bekasﬁ
Siotjianja, itoe soeroean keliatan oendjoekin
roepa amat terprandjat, kerna menampak
Sam Siotjila ampoenja moeka sekarang ada
berwarna koening dan toeboeh serta anggota-
anggotanja begitoe koeroes-kering, berbeda

amat dari sebegimana keadain doeloe-doe-
loenja, selagi iapoenja paras mengasi liat
segala ketjantikan dan kaeilokan jang aseli
dari seorang prempoean. Badan montok dan
aermoeka mirip kembang seger ! ;
Dengen heran dan sanget terharoe, itoe

boedak tiada-dapet-tiada kepaksa menanja-

ken halnja, serta begimana pengrasain hati-
nja sang nona, berikcet penanggoengan apa
jang dirasai, sampe keliatan begini lajoe dan
begini mengeresken ?

Sam Siotjia tiada sekali-kali maoe ocetara-
ken apa - apa, ketjoeali tjoema mengeloeh
boeat iapoenja nasib - peroentoengan jang
djelek, makanja djadi moentjoel ini roepa
jang lajoe. ,

Orang itoe jang mengetahoei kekerasan
dan kesoetjian hatinja sang nona terlaloe
agoeng, tiada brani banjak bitjara poela atawa
menanja nanja terlaloe melit, hanja sebentar
kemoedian, sigra ia kerpamitan dan lang-
soeng balik poelang ka Siang Hoe, menoe-
coerken ini semoea hal dengen sebenernia
di hadepan Hoedjin.

- Mendenger warta begitoe, tentoe sadja ini

iboe merasaken hatinja amat antjoer, atawa

~ sesoedanja tinggal doedoek terpekoer sampe

sekoetika, laloe ia prenta boedak prempoe-

djoega ia pesen itoe boedak lelaki diam-
diam pergi sediaken djo'i di pintoe blakang..

~ Apabila semoeanja soeda disediaken ramv—-;
poeng, Hoedjin lantas dateng ka pintoe bla- -
 kang dan doedoek djoli serta teriring oleh .

doea orang boedak prempoean, langsoeng -
brangkat menoedjoe loear kota, ‘dateng ka ,
itoe lio roesak.

Tatkala sampe, jaorang dapec liat pintoe-
nja lio tjoema tertoetoep rapet dari loear,
maka Hoedjin lantas prenta salsh satoe boe-
daknja tjoba pergi masoek memereksa ka
dalem. Tetapi di sitoe, sang boedak prem-
poean terseboet, tiada bisa dapetkeu pada
Sam Siotja, serta tiada taoe ka mana orang
soeda perg'.

"Tan Hoedjin kombaliprenta itcoe boedak
‘boleh pergi tjari pada sekoelilitignja lio.
Achirnja ia bisa ketemoeken Sam Siotjia di
bagian biakang' jang djoestroe lagi memetik
sajoeran. .

=Tl

(Aken disamboeng).

